
2020 йил 25 январдан чиқа бошлаган       

Давоми 2-бетда

Давоми 2-бетдаДавоми 2-бетда

Ўзбекистон Республикаси Президентининг 
ф а Р м о н и

ªЗБЕКИСТОН ª¯ИТУВЧИ 
ВА МУРАББИЙЛАРИГА

ª¯ИТУВЧИ ВА МУРАББИЙЛАР КУНИ МУНОСАБАТИ БИЛАН 
ТАЪЛИМ-ТАРБИЯ ТИЗИМИДА АЛО²ИДА ªРНАК КªРСАТГАН 
ХОДИМЛАРДАН БИР ГУРУ²ИНИ МУКОФОТЛАШ Тª¡РИСИДА

Мамлакатимизда таълим тизимини 
ривожлантириш, соҳада туб ислоҳот-
лар самарасини ошириш, ўқув-тарбия 
жараёнларига миллий ва илғор хори-
жий тажрибалар, инновацион педаго-
гик ва ахборот-коммуникация техноло-
гияларини кенг жорий этиш ишларига 
қўшган муносиб ҳиссаси, ўқувчи ва та-
лаба ёшларга илм-фан асослари, за-
монавий касб-ҳунарларни ўргатиш, 
уларнинг интеллектуал салоҳиятини 
юксалтириш, Янги Ўзбекистон бунёд-
корлари бўлган етук ва баркамол ав-
лодни шакллантириш йўлидаги катта 
хизматлари, фарзандларимизни ва-
танпарварлик, миллий ва умуминсо-
ний қадриятларга ҳурмат руҳида тар-
биялашдаги ибратли фаолияти ҳамда 
ижтимоий ҳаётдаги фаол иштироки 
учун қуйидагилар фахрий унвон, орден 
ва медаллар билан мукофотлансин: 

“Ўзбекистон Республикаси 
халқ ўқитувчиси”

фахрий унвони билан

Ачилов Дўсмурот Тошмуротович —  
Кармана туманидаги 21-умумий ўрта 
таълим мактабининг кимё фани ўқи-
тувчиси, Навоий вилояти

Абдуллаева Дилбар Ахмадовна —  
Жиззах шаҳридаги 3-умумий ўрта таъ-
лим мактабининг математика фани 
ўқитувчиси, Жиззах вилояти

“Ўзбекистон Республикасида 
хизмат кўрсатган халқ 

таълими ходими” фахрий 
унвони билан

Атажонов Озод Артикович — 
 Ҳазорасп туманидаги 32-умумий ўрта 

таълим мактабининг физика фани ўқи-
тувчиси, Хоразм вилояти

Петрова Наталья Николаевна —  
Каттақўрғон шаҳридаги 12-умумий 
ўрта таълим мактаби директори, 
 Самарқанд вилояти

“Ўзбекистон Республикасида 
хизмат кўрсатган ёшлар 

мураббийси” фахрий унвони 
билан

Содиқов Қосимжон Позилович — 
Тошкент давлат шарқшунослик универ-
ситетининг мумтоз филология ва адабий 
манбашунослик кафедраси профессори

Эштаев Анвар Курганович — Ўз-
бекистон давлат жисмоний тарбия ва 
спорт университетининг гимнастика 
назарияси ва услубияти кафедраси 
мудири

“Фидокорона хизматлари 
учун” ордени билан

Шадманов Алишер Каюмович — 
Тошкент тиббиёт академияси ректори

“Меҳнат шуҳрати” 
ордени билан

Абдиев Эгамшукур — Косон тума-
нидаги 24-умумий ўрта таълим макта-
бининг математика фани ўқитувчиси, 
Қашқадарё вилояти

Абсаламова Мухаббат Қахрамо-
новна — Зарбдор туманидаги 25-ихти-
сослаштирилган умумий ўрта таълим 
мактабининг физика фани ўқитувчиси, 
Жиззах вилояти

Муҳтарам устоз ва мураббийлар!
Аввало, сизларни, таълим-тарбия 

соҳасининг барча жонкуяр ходимла-
ри ва фахрийларини умумхалқ бай-
рами — Ўқитувчи ва мураббийлар 
куни билан чин қалбимдан муборак-
бод этаман.

Бугун биз мамлакатимизда мил-
лати, тили, динидан қатъи назар, ҳар 
бир инсон ўз қобилияти ва истеъдо-
дини, билим ва тажрибасини рўёбга 
чиқара оладиган ижтимоий давлат 
барпо этмоқдамиз. Шу мақсадда бар-
ча куч ва имкониятларимизни ёшла-
римизнинг интеллектуал ва жисмоний 
камолоти, уларнинг сифатли таълим 
олиб, ҳаётда муносиб ўрин эгал-
лашлари учун сафарбар этмоқдамиз.

Яқинда Бирлашган Миллатлар 
Ташкилоти Бош Ассамблеясининг 
78-сессиясида таълим соҳасидаги 
ислоҳотларимиз ушбу нуфузли таш-
килотнинг “Барқарор ривожланиш 
мақсадлари”га уйғун ва ҳамоҳанг 
экани эътироф этилгани барчамизни 
албатта хурсанд қилади.

Бу йил янги таҳрирдаги Конститу-
циямизда илк бор ўқитувчи мақоми 
алоҳида белгиланиб, таълим тизими-
ни ривожлантириш давлатнинг бош 

вазифалари қаторига киритилгани бе-
жиз эмас. Чунки жамият ҳаётида ўқи-
тувчининг ўрни ва таъсири ошса —  
мактабнинг обрўйи ошади, илм-
фан, таълим ва тарбия соҳасининг 
қадри кўтарилади. Муаллимнинг 
обрў-эътибори эса бу миллатнинг, 
бутун халқнинг обрў-эътиборидир.

Сўнгги йилларда биргаликдаги 
саъй-ҳаракатларимиз туфайли мам-
лакатимизда кўплаб янги боғчалар, 
мактаб ва олийгоҳлар барпо этил-
моқда. Таълим-тарбия ва илм-фан 
муассасаларининг моддий-техник ба-
заси, кадрлар салоҳияти мустаҳкам-
ланмоқда. Дарслик ва ўқув қўлланма-
ларининг янги авлоди яратилмоқда.

Соҳа ходимларининг машаққатли 
меҳнатини муносиб қадрлаш ва рағ-
батлантириш доимий эътиборимиз 
марказида бўлиб келмоқда. Охирги 
етти йилда мактабгача таълим бўйи-
ча қамров даражасини 27 фоиздан 
72 фоизга, олий таълимда эса 9 фо-
издан 42 фоизга, олийгоҳларимиз 
сонини 77 тадан 212 тага етказиш-
га эришганимиз, ҳеч шубҳасиз, энг 
муҳим ютуғимиздир.

УЗО¯ МУДДАТЛИ ²АМКОРЛИКНИНГ УМУММИНТА¯АВИЙ 
А²АМИЯТГА ЭГА УСТУВОР ЙªНАЛИШЛАРИ КªРИБ ЧИ¯ИЛДИ

Ўзбекистон Республикаси Президенти Шавкат Мирзиёев Германия Федерал Канцлери Олаф Шольцнинг 
таклифига биноан амалий ташриф билан Берлин шаҳрига борди.

Давлатимиз раҳбари Германияга ама-
лий ташрифи доирасида 29 сентябрь 
куни Марказий Осиё давлатлари раҳбар-
ларининг Германия Федерал Президен-
ти Франк-Вальтер Штайнмайер билан 
учрашувида иштирок этди.

Тадбирда Қозоғистон Республика-
си Президенти Қосим-Жомарт Тоқаев, 
Қирғиз Республикаси Президенти Са-
дир Жапаров, Тожикистон Республикаси 
Президенти Эмомали Раҳмон, Туркман 
халқининг миллий етакчиси, Туркманис-
тон Халқ Маслаҳати Раиси Гурбангули 
Бердимуҳамедов ҳам қатнашди.

Учрашувда конструктив сиёсий му-
лоқотни мустаҳкамлаш, савдо-иқтисо-
дий, транспорт-коммуникациявий ва 
маданий-гуманитар ҳамкорликни кенгай-
тириш масалалари муҳокама қилинди.

Минтақавий хавфсизлик ва барқарор 
тараққиётни, шу жумладан, Европа Ит-
тифоқи дастурлари доирасида таъмин-
лашнинг долзарб жиҳатлари юзасидан 
фикр алмашилди.

Давлатимиз раҳбари ўз сўзида “Мар-
казий Осиё — Германия” форматидаги 
ҳамкорлик истиқболларига алоҳида тўх-
талди. Амалий ҳамкорликнинг устувор 
йўналишларига, энг аввало, юксак тех-
нологиялар ва инновацион ривожланиш, 
транспорт коммуникациялари, “яшил” 
энергетика, касбий таълим, фаол мада-

ний ва академик алмашинувларга алоҳи-
да эътибор қаратилди. 

Германиянинг етакчи компания ва 
банклари Ўзбекистондаги фаолияти-
ни кенгайтираётгани катта мамнуният 
билан қайд этилди. Ёшларимизда не-
мис тилига қизиқиш ортиб бораётгани 
таъкид ланди — бугунги кунда юртимиз-
да уни қарийб 300 минг нафар мактаб 
ўқувчилари ва талабалар ўрганмоқда.

Суҳбатда Германия Федерал Прези-
денти Ўзбекистон етакчисини Берлин 
шаҳридаги дунёга машҳур Жеймс Симон 
галереясида ноёб маданий-тарихий кўр-
газма муваффақиятли ўтказилгани билан 
табриклади. Бир неча ой ичида кўргазмага 
200 минг нафар берлинликлар ва Германия 
пойтахти меҳмонлари ташриф буюрди.

Шундан сўнг Ўзбекистон Республика-
си Президенти Шавкат Мирзиёев ва Гер-
мания Федерал Президенти Франк-Валь-
тер Штайнмайернинг икки томонлама 
учрашуви бўлиб ўтди.

Ўзбекистон билан Германия ўртаси-
даги кўп қиррали муносабатларни, энг 
аввало, инновация ва технологиялар, 
“яшил” иқтисодиёт, муқобил энергетика, 
транспорт ва логистика, таълим ва ма-
даният соҳаларида ривожлантиришнинг 
долзарб масалалари кўриб чиқилди.

Жорий йил май ойида Германияга 
амалий ташриф давомида ўтказилган 

сермаҳсул музокараларда эришилган 
келишувларни амалга ошириш бўйича 
биргаликдаги саъй-ҳаракатларни давом 
эттириш муҳимлиги қайд этилди.

Президентлар минтақавий кун тар-
тиби юзасидан ҳам фикр алмашдилар, 
жумладан, “Марказий Осиё — Германия” 
форматида амалий ҳамкорликни йўлга 
қўйиш муҳимлигини таъкидладилар.

Ўзбекистон Республикаси Президен-
ти Шавкат Мирзиёев Германия Федера-
тив Республикаси Федерал Канцлери 
Олаф Шольц раислигида ўтган Марка-
зий Осиё мамлакатлари ва Германия 
етакчиларининг биринчи саммитида 
иштирок этди.

Тадбирда Қозоғистон Республика-
си Президенти Қосим-Жомарт Тоқаев, 
Қирғиз Республикаси Президенти Са-
дир Жапаров, Тожикистон Республикаси 
Президенти Эмомали Раҳмон ва Турк-
ман халқининг миллий етакчиси, Туркма-
нистон Халқ Маслаҳати Раиси Гурбангу-
ли Бердимуҳамедов ҳам қатнашди.

Саммит кун тартибига мувофиқ, 
савдо-иқтисодий ва маданий-гумани-
тар ҳамкорликни кенгайтириш, “яшил” 
энергетикани ривожлантириш ва иқлим 
ўзгаришларига мослашиш истиқболла-
ри, табиий ресурслар ва атроф-муҳит-
ни муҳофаза қилиш масалалари ҳамда 
барқарор ва изчил минтақавий тараққи-

ётни таъминлаш борасида биргаликдаги 
саъй-ҳаракатлар муҳокама қилинди.

Тадбир иштирокчилари “Марказий 
Осиё — Германия” формати очиқ мулоқот 
ҳамда минтақа мамлакатлари ва Герма-
ния ўртасидаги ҳамкорликнинг янги кун 
тартибини шакллантириш учун самарали 
майдонга айланганини таъкидлади.

Давлатимиз раҳбари Марказий Осиёда 
бугунги минтақавий ҳамкорлик даража-
сига юксак баҳо бериб, Ўзбекистон яхши 
қўшничилик, ўзаро ишонч ва ҳамкорликни 
мустаҳкамлаш сиёсатини оғишмай амалга 
ошираётганини қайд этди.

Минтақа мамлакатларига мустақил-
ликнинг илк кунлариданоқ амалий кўмак 
кўрсатишда Германия муҳим ўрин тутиб 
келаётгани юқори баҳоланди.

Таъкидланганидек, бугун мамлака-
тимиз муҳим трансформация босқичи-
да турибди, Янги Ўзбекистон — инсон 
манфаатлари олий қадрият бўлган де-
мократик давлатни барпо этиш йўлидан 
бормоқда. Мамлакатимизни 2030 йилга 
қадар ривожлантириш бўйича узоқ муд-
датли стратегия қабул қилинган ва унда-
ги юксак мақсадлар халқаро ҳамкорлар-
нинг салоҳиятини жалб қилиш орқали 
амалга оширилади.

Узоқ муддатли ҳамкорликнинг умум-
минтақавий аҳамиятга эга устувор йўна-
лишлари кўрсатиб ўтилди.

Булар — инвестициявий, инновация-
вий ва технологик алоқалар ва алмаши-
нувни ривожлантириш, қайта тикланувчи 
энергия манбаларини жорий қилиш, хом-
ашё ресурсларини чуқур қайта ишлаш, 
транспорт-коммуникациявий ўзаро боғ-
лиқликни кучайтириш, “яшил” кун тарти-
бини илгари суриш, Германия стандарт-
ларига мувофиқ турли тармоқлар учун 
мутахассисларни тайёрлаш, Афғонистон 
аҳолисига гуманитар ёрдам кўрсатиш.

Марказий Осиё мамлакатлари етак-
чилари Германия томонининг Марказий 
Осиё ва Германия ўртасида стратегик 
минтақавий шерикликни йўлга қўйиш, 
ушбу форматда мунтазам учрашув 
ва маслаҳатлашувлар ўтказиб бориш 
таклифини қўллаб-қувватладилар.

Ўзбекистон Республикаси Президен-
ти Шавкат Мирзиёев биринчи “Марказий 
Осиё — Германия” саммити доираси-
да Германия Федератив Республикаси 
Канц лери Олаф Шольц билан музокара 
ўтказди.

Икки томонлама муносабатларнинг 
долзарб жиҳатлари кўриб чиқилди, Ўз-
бекистон билан Германия ўртасидаги кўп 
қиррали ҳамкорликни янада ривожлан-
тириш масалалари муҳокама қилинди.

Ишбилармонлик соҳасидаги шерик-
ликни кенгайтириш, иқтисодиёт, инвес-
тиция, транспорт, энергетика ва бошқа 

соҳаларда кооперацияни чуқурлашти-
ришга алоҳида эътибор қаратилди.

Ўзбекистон раҳбарининг жорий йил 
май ойидаги Берлинга ташрифи икки то-
монлама муносабатларни фаоллашти-
ришга кучли суръат бағишлагани таъкид-
ланди.

Кейинги йилларда товар айирбошлаш 
ва саноат кооперацияси кўрсаткичлари 
икки баробар ўсди. Мамлакатимизда Гер-
маниянинг “Volkswagen”, “MAN”, “CLAAS”, 
“Siemens”, “Linde”, “Aurubis”, “Henkel”, 
“Knauf”, “Papenburg”, “Deutsche Kabel” ва 
бошқа кўплаб етакчи компаниялари му-
ваффақиятли иш олиб бормоқда.

Тоғ-кон, энергетика, кимё, электротех-
ника, тўқимачилик саноати ва инфрату-
зилма бўйича янги лойиҳалар портфели 
шакллантирилган.

Давлатимиз раҳбари қўшма иқти-
содий тадбирларни мунтазам ўтказиб 
бориш, муқобил энергетикани ривож-
лантириш, қишлоқ хўжалиги ва сув ре-
сурслари бошқарувини рақамлаштириш, 
хомашёни чуқур қайта ишлаш, молиявий 
воситаларни кенгайтириш, икки мамла-
кат ҳудудлари ўртасидаги алоқаларни 
мустаҳкамлаш, миграция ва кўчувчанлик 
соҳасида ҳамкорлик қилиш бўйича қатор 
аниқ таклифларни илгари сурди.

Ахмаджонов Хасанбой Мирха-
кимович — Пахтаобод туманидаги 
21-ихтисослаштирилган умумий ўрта 
таълим мактаб-интернатининг не-
мис тили фани ўқитувчиси, Андижон 
 вилояти

Зиёева Адолат Нурматовна — 
Юқори Чирчиқ туманидаги 3-умумий 
ўрта таълим мактаби директори, Тош-
кент вилояти

Исраилов Бахриддин Мухам-
мадиевич — Самарқанд шаҳридаги 
59-кўзи ожиз болалар учун ихтисос-
лаштирилган мактаб-интернатининг  
математика фани ўқитувчиси, 
 Самарқанд вилояти

Урунбоев Шухрат Миножидино-
вич — Фарғона туманидаги 15-умумий 
ўрта таълим мактабининг тасвирий 
санъат ва чизмачилик фани ўқитувчи-
си, Фарғона вилояти

Шарипова Муборак Мирзажонов-
на — Исҳоқхон Ибрат номидаги ижод 
мактабининг математика фани ўқитув-
чиси, Наманган вилояти

“Дўстлик” 
ордени билан

Абдуназаров Акмал Раҳимович —  
Тайлоқ туманидаги 1-касб-ҳунар мак-
табининг махсус фан ўқитувчиси, 
 Самарқанд вилояти

Абипова Замира Максетбаевна —  
Нукус шаҳридаги 33-умумий ўрта таъ-
лим мактабининг биология фани ўқитув-
чиси, Қорақалпоғистон Республикаси

Аллаберганова Феруза Сапарба-
евна — Қўшкўпир туманидаги 5-ихти-
сослаштирилган умумий ўрта таълим 
мактабининг немис тили фани ўқитув-
чиси, Хоразм вилояти

Асроров Исак Урозбоевич — Сар-
доба туманидаги 11-умумий ўрта таъ-
лим мактабининг математика фани 
ўқитувчиси, Сирдарё вилояти

Ережепова Алия Нурбердиевна —  
Томди туманидаги 15-умумий ўрта таъ-
лим мактабининг бошланғич синф ўқи-
тувчиси, Навоий вилояти

Исматова Латофат Убайдуллоев-
на — Сариосиё туманидаги 12-умумий 
ўрта таълим мактабининг бошланғич 
синф ўқитувчиси, Сурхондарё вилояти

Камалов Амангелди Базарбае-
вич — Нукус давлат педагогика инсти-
тутининг физика ўқитиш методикаси 
 кафедраси мудири, Қорақалпоғистон 
Республикаси

Каримов Маджит Маликович — 
Ўзбекистон Республикаси Олий таъ-
лим, фан ва инновациялар вазирлиги 
ҳузуридаги Билим ва малакаларни 
баҳолаш агентлиги директори

Ким Наталья Константиновна — 
Ўрта Чирчиқ туманидаги 59-умумий 
ўрта таълим мактабининг математика 
фани ўқитувчиси, Тошкент вилояти

Куланов Данабай Бурханович — 
Ғаллаорол туманидаги 40-умумий ўрта 
таълим мактабининг математика фани 
ўқитувчиси, Жиззах вилояти

Қудратов Юсуп Холмирзаевич — 
Кўкдала туманидаги 39-умумий ўрта 
таълим мактабининг она тили ва ада-
биёт фани ўқитувчиси, Қашқадарё ви-
лояти

Мурадова Матлубахон Маха-
маджоновна — Фарғона вилояти “Му-
рувват” ногиронлиги бўлган болалар 
учун интернат уйи тарбиячиси

Набокина Алла Владимировна — 
Яккасарой туманидаги 48-умумий ўрта 
таълим мактабининг француз тили 
фани ўқитувчиси, Тошкент шаҳри

Нишонов Додонишон Хомиджо-
нович — Сўх туманидаги 11-умумий 
ўрта таълим мактабининг тарих фани 
ўқитувчиси, Фарғона вилояти

Одинцова Наталья Юрьевна — 
Яшнобод туманидаги 204-умумий ўрта 
таълим мактаби директори, Тошкент 
шаҳри

Перматова Наиля Рифкатовна — 
Жарқўрғон туманидаги 1-умумий ўрта 
таълим мактабининг бошланғич синф 
ўқитувчиси, Сурхондарё вилояти

Рахимова Дилфуза Нигматовна — 
Ўзбекистон Республикаси Президенти 
ҳузуридаги Давлат бошқаруви акаде-
миясининг менежмент назарияси ва 
амалиёти кафедраси мудири

Таджибаев Нозим Хакимжано-
вич — Учқўрғон туманидаги 6-ихти-
сослаштирилган умумий ўрта таълим 
мактаб-интернатининг тарих фани ўқи-
тувчиси, Наманган вилояти

Тўйчиев Абдурауф Шаробиди-
нович — Асака туманидаги 24-ихти-
сослаштирилган умумий ўрта таълим 
мактаб-интернатининг физика фани 
ўқитувчиси, Андижон вилояти

Хафизов Алишер Рахимович — 
Бухоро давлат тиббиёт институти ака-
демик лицейининг кимё фани ўқитув-
чиси, Бухоро вилояти

Юсупова Офелия Юнусовна — 
Ўзбекистон давлат консерваторияси-
нинг махсус фортепиано кафедраси 
профессори

II даражали 
“Соғлом авлод учун” 

ордени билан

Абдурахмонова Мохирахон Ор-
тиқовна — Қўқон шаҳридаги касб-ҳу-
нар мактабининг махсус фан ўқитувчи-
си, Фарғона вилояти

Алиев Райимжон — Андижон дав-
лат университетининг физика кафед-
раси профессори, Андижон вилояти

Ахмедова Масуда Хайдаровна —  
В.Успенский номидаги Республика 
ихтисослаштирилган мусиқа мактаби-
нинг торли чолғулар бўлими махсус 
фан ўқитувчиси 

Жуманазаров Умурзак Абдураза-
кович — Жиззах давлат педагогика 
университетининг бошланғич таълим 
назарияси ва амалиёти кафедраси 
профессори, Жиззах вилояти

Кенжаева Замира Нормахматов-
на — Ургут туманидаги 87-умумий ўрта 
таълим мактабининг бошланғич синф 
ўқитувчиси, Самарқанд вилояти

Киличoв Кодир Бобакулович — 
Муҳаммад ал-Хоразмий номидаги 
ихтисослаштирилган мактабнинг ма-
тематика фани ўқитувчиси, Тошкент 
шаҳри

Кучмурадова Барнна Эрназаров-
на — Мирзаобод туманидаги 20-уму-
мий ўрта таълим мактабининг кимё 
фани ўқитувчиси, Сирдарё вилояти

Матякубова Зулхумор Адам-
баевна — Учтепа туманидаги 81-ихти-
сослаштирилган умумий ўрта таълим 
мактабининг кимё фани ўқитувчиси, 
Тошкент шаҳри

Мухамедова Мукамбар Джураев-
на — Тошкент педиатрия тиббиёт инс-
титути академик лицейининг биология 
фани ўқитувчиси

Нуруллаева Шоира Кушназаров-
на — Урганч давлат университетининг 
тарих кафедраси доценти, Хоразм ви-
лояти

Нушбакова Каромат Нормуро-
довна — Навоий шаҳридаги 8-ихти-
сослаштирилган умумий ўрта таълим 
мактабининг бошланғич синф ўқитув-
чиси, Навоий вилояти

Рахимова Зулайхо Исмойиловна 
— Урганч туманидаги 23-умумий ўрта 
таълим мактабининг информатика 
фани ўқитувчиси, Хоразм вилояти

Рустамова Мавлюда Эркиновна —  
Мактабгача таълим ташкилотлари 
директор ва мутахассисларини қай-
та тайёрлаш ва уларнинг малакасини 
ошириш институтининг кафедра катта 
ўқитувчиси

Саматов Нурилла Файзил-
лаевич — Тошкент шаҳридаги им-
конияти чекланган шахслар учун их-
тисослаштирилган 1-касб-ҳунар 
мак   табининг ишлаб чиқариш таълими 
устаси

Таджиев Мирхатам Миродилович 
— Қибрай туманидаги 4-умумий ўрта 
таълим мактабининг жисмоний тарбия 
фани ўқитувчиси, Тошкент вилояти

Тажимова Мухаббат Абдукади-
ровна — Беруний туманидаги 7-мак-
табгача таълим ташкилоти мудири, 
Қорақалпоғистон Республикаси

Темирова Гулноза Нематовна — 
Нурота туманидаги 36-умумий ўрта 
таълим мактабининг физика фани ўқи-
тувчиси, Навоий вилояти

Тлеуова Дилбар Абдурахмановна 
— Мўйноқ туманидаги ихтисослашти-
рилган умумий ўрта таълим макта-
бининг математика фани ўқитувчиси, 
 Қорақалпоғистон Республикаси

Халмуродов Авлакул Косимович 
— Шаҳрисабз туманидаги “Баркамол 
авлод” болалар мактаби директори, 
Қашқадарё вилояти

Хотамова Мунаввар Сайфулло-
евна — Бухоро шаҳридаги 12-ихти-
сослаштирилган умумий ўрта таълим 
мактабининг инглиз тили фани ўқитув-
чиси, Бухоро вилояти

Шодиева Муҳаббат Аминовна —  
Шеробод туманидаги 8-болалар му-
сиқа ва санъат мактабининг дутор 
синфи ўқитувчиси, Сурхондарё ви-
лояти

Шодмоналиева Мухайё Бахо-
дировна — Избоскан туманидаги 
“Лидерлар мактаби” нодавлат таъ-
лим муассасаси таъсисчиси, мате-
матика фани ўқитувчиси, Андижон 
вилояти

Юсупова Махпуза Нумановна — 
Наманган муҳандислик-технология 
институтининг манзарали боғдорчилик 
ва кўкаламзорлаштириш кафедраси 
профессори, Наманган вилояти

“Соғлом турмуш” 
медали билан

Ахадова Саноат Хабибовна — Са-
марқанд туманидаги 43-умумий ўрта 
таълим мактабининг тожик тили ва 
адабиёти фани ўқитувчиси, Самарқанд 
вилояти

Бердиева Шахноза Эргашевна — 
Шароф Рашидов туманидаги 23-уму-
мий ўрта таълим мактабининг мусиқа 
фани ўқитувчиси, Жиззах вилояти

Вахабов Абдухамид — Фарғона ви-
лояти Чим устида хоккей федерация си 
ижрочи директори, мураббийси

Гаржиев Илмурат Халмухам-
метович — Тўрткўл туманидаги 
38-умумий ўрта таълим мактабининг 
жисмоний тарбия фани ўқитувчиси, 
Қорақалпоғис тон Республикаси

Исмоилова Гулнора Самандаров-
на — Андижон шаҳридаги Абу Али ибн 
Сино номидаги жамоат саломатлиги 
техникумининг махсус фан ўқитувчиси, 
Андижон вилояти

Мадраҳимова Дилдора Мирзаак-
баровна — Ўзбекистон туманидаги 
“Янги умид ва ишонч” оилавий бола-
лар уйи раҳбари, Фарғона вилояти

Сагитов Мирхан Миргазиян — 
Тошкент шаҳридаги “Tashkent Runners” 
югурувчилар жамияти раҳбари

Турсунова Марҳабо Тешаевна — 
Вобкент туманидаги 1-мактабгача таъ-
лим ташкилоти дефектологи, Бухоро 
вилояти

Турсунова Мунавар Эргашевна — 
Китоб туманидаги “Звёздочки космоса” 
нодавлат мактабгача таълим ташкило-
ти раҳбари, Қашқадарё вилояти

“Шуҳрат” медали билан

Абдрасулиева Арзайим Сабирба-
евна — Қонликўл туманидаги 18-ихти-
сослаштирилган умумий ўрта таълим 
мактабининг кимё фани ўқитувчиси, 
Қорақалпоғистон Республикаси

Абдулакимова Дилжахон Болта-
евна — Термиз давлат университети 
академик лицейининг тарих фани ўқи-
тувчиси, Сурхондарё вилояти

Абдуллаев Сарвар Равшанович —  
Тошкент шаҳридаги Инҳа университе-
ти лектори

Абдуллаева Феруза Эркиновна —  
Норин туманидаги 40-умумий ўрта 
таълим мактабининг тасвирий санъат 
ва чизмачилик фани ўқитувчиси, На-
манган вилояти

Алиёров Мансурхон Машрабович 
— Поп туманидаги 11-ихтисослашти-
рилган умумий ўрта таълим мактаб-ин-
тернатининг физика фани ўқитувчиси, 
Наманган вилояти

Аширалиева Нилуфар Умматку-
ловна — Сирдарё туманидаги 71-ақли 
заиф болалар учун мактаб-интернати-
нинг технология фани ўқитувчиси, Сир-
дарё вилояти

Буряк Елена Владимировна —   
Зарафшон шаҳридаги 3-ихтисос-
лаштирилган умумий ўрта таълим мак-
табининг рус тили ва адабиёти фани 
ўқитувчиси, Навоий вилояти

Гаепов Саиджон Уткирович — 
Қарши шаҳридаги 18-кўзи ожиз бола-
лар учун ихтисослаштирилган мак-
таб-интернатининг математика фани 
ўқитувчиси, Қашқадарё вилояти

Гуломова Дилбархан Садиков-
на — Шаҳрихон туманидаги 44-ихти-
сослаштирилган умумий ўрта таълим 
мактабининг биология фани ўқитувчи-
си, Андижон вилояти

Дониёрова Азиза Махмудовна — 
Гулистон шаҳридаги “Интеллект” но-
давлат мактабгача таълим ташкилоти 
раҳбари, Сирдарё вилояти

Душаева Замира Пирназаровна 
— Жомбой туманидаги 17-мактаб-
гача таълим ташкилоти тарбиячиси, 
 Самарқанд вилояти

Жахонов Мехриддин Жамоливич 
— Каттақўрғон туманидаги 2-умумий 
ўрта таълим мактабининг она тили ва 
адабиёт фани ўқитувчиси, Самарқанд 
вилояти

Ибрагимов Азизбек Исроилович 
— Олмалиқ шаҳридаги “Бухоро мак-
таби” нодавлат таълим муассасаси 

 раҳбари, тарих фани ўқитувчиси, Тош-
кент вилояти

Ким Виталий Николаевич — 
 Миробод туманидаги “Маtes” нодавлат 
таълим муассасаси таъсисчиси, инг-
лиз тили фани ўқитувчиси, Тошкент 
шаҳри

Қахорова Шаҳноза Суннатилла-
евна — Навоий шаҳридаги Президент 
мактабининг инглиз тили фани ўқитув-
чиси, Навоий вилояти

Қиличов Неъматжон Юлдашович 
— Хива шаҳридаги 121-кўзи ожиз бо-
лалар учун ихтисослаштирилган мак-
таб-интернатининг она тили ва адаби-
ёт фани ўқитувчиси, Хоразм вилояти 

Назиров Холимбой Нишонович —  
Мирзо Улуғбек номидаги ихтисос-
лаштирилган мактабнинг физика фани 
ўқитувчиси, Тошкент шаҳри

Рамазонова Гулноз Халиловна — 
Бухоро туманидаги 9-умумий ўрта таъ-
лим мактабининг она тили ва адабиёт 
фани ўқитувчиси, Бухоро вилояти

Рахимов Хаитмурат Усманович 
— Чироқчи туманидаги 124-ихтисос-
лаштирилган умумий ўрта таълим 
мактабининг кимё фани ўқитувчиси, 
Қашқадарё вилояти

Рахимова Хурзода Камуловна — 
Чирчиқ шаҳридаги касб-ҳунар макта-
бининг махсус фан ўқитувчиси, Тош-
кент вилояти

Рахматов Миролим Тўхтаевич — 
Ғиждувон туманидаги “The school of 
mathematical academy” нодавлат таъ-
лим муассасаси раҳбари, она тили ва 
адабиёт фани ўқитувчиси, Бухоро ви-
лояти

Саттарова Холида Азадовна — 
Хонқа туманидаги 1-касб-ҳунар макта-
бининг ишлаб чиқариш таълими уста-
си, Хоразм вилояти

Соаталиева Матлуба Муродовна 
— Чортоқ туманидаги 4-мактабгача 
таълим ташкилоти тарбиячиси, На-
манган вилояти

Субонова Гузал Уктамовна — 
Пахтакор саноат технологиялари тех-
никумининг махсус фан ўқитувчиси, 
Жиззах вилояти

Султанова Одина Ғопуровна — 
Бекобод шаҳридаги ихтисослаштирил-
ган умумий ўрта таълим мактабининг 
физика фани ўқитувчиси, Тошкент ви-
лояти

Умарова Феруза Абидиновна — 
Олмазор туманидаги ихтисослашти-
рилган умумий ўрта таълим мактаби-
нинг информатика фани ўқитувчиси, 
Тошкент шаҳри

Ўрмонов Неъматилло Махамедо-
вич — Хўжаобод туманидаги 26-уму-
мий ўрта таълим мактабининг техноло-
гия фани ўқитувчиси, Андижон вилояти

Хидоятова Наргиза Садиқжонов-
на — Юнусобод туманидаги 5-умумий 
ўрта таълим мактаби директори, Тош-
кент шаҳри

Худаёров Ҳамза Муртазович — 
Гулистон шаҳридаги Президент мак-
табининг кимё фани ўқитувчиси, Сир-
дарё вилояти

Холбутаева Муқаддас Маматму-
ратовна — Жиззах политехника инс-
титути академик лицейининг биология 
фани ўқитувчиси, Жиззах вилояти

Холмирзаев Сардор Зафар ўғли 
— Шўрчи туманидаги 125-кўзи ожиз 
болалар учун ихтисослаштирилган 
мактаб-интернатининг математика 
фани ўқитувчиси, Сурхондарё вилояти

Холмурзаев Хаётжон Киргиз-
баевич — Фарғона туманидаги “Le 
Crayon” нодавлат таълим муассасаси 
таъсисчиси, кимё фани ўқитувчиси, 
Фарғона вилояти

Худойназаров Илёс Абдурасуло-
вич — Тошкент шаҳридаги Президент 
мактабининг кимё фани ўқитувчиси

Шаймарданова Гавхар Эгам-
бердиевна — Олтинсой туманидаги 
30-умумий ўрта таълим мактабининг 
биология фани ўқитувчиси, Сурхон-
дарё вилояти

Шерқулова Жамила Паяновна — 
Қарши давлат университетининг мик-
робиология ва биотехнология кафед-
раси мудири, Қашқадарё вилояти

Шодмонова Шаира Саидовна — 
Тошкент давлат педагогика универси-
тетининг педагогика кафедраси про-
фессори

Эшонжонов Жамолдин Бахром-
жонович — Чуст туманидаги ихтисос-
лаштирилган умумий ўрта таълим 
мактабининг информатика фани ўқи-
тувчиси, Наманган вилояти

Ўзбекистон Республикаси
           Президенти                      Ш. МИРЗИЁЕВ

Тошкент шаҳри, 
2023 йил 28 сентябрь

Бошланиши 1-бетда

Бошланиши 1-бетда

ªЗБЕКИСТОН ª¯ИТУВЧИ 
ВА МУРАББИЙЛАРИГА

Таълим-тарбия соҳасида қабул қилган 
дастурларимиз асосида кейинги вақтда 
261 та янги ўрта таълим муассасасини 
қуриш, 2,5 мингта мактабни кенгайтириш 
ҳисобидан қўшимча 700 мингта ўқувчи 
ўрни яратилганини таъкидлаш лозим.

Бу йил хориждан таклиф этилган 500 
нафар чет тили мутахассиси мактабла-
римизда иш бошлади. Келгуси йилларда 
уларнинг сонини 3 баробар оширамиз, 
10-11-синфларда бир қатор фанларни 
ўқувчиларнинг танлови асосида чуқур-
лаштириб ўқитишни йўлга қўямиз.

Таълим соҳаси ходимларининг ўртача 
иш ҳақи 2 баробар кўпайтирилади. Минг 
нафар тарбиячи ва ўқитувчилар хорижий 
мамлакатларга малака ошириш ва ста-
жировкага юборилади. Ўқитувчиларни 
ишга қабул қилиш, уларнинг малакасини 
ошириш ва тоифа бериш тизими ҳам та-
комиллаштирилади. Биз фарзандлари-
мизни миллий ғурур, Ватанга муҳаббат, 
умум инсоний қадриятларга ҳурмат руҳи-
да тарбиялашга бундан буён ҳам усту-
вор аҳамият қаратамиз.

Қадрли дўстлар!
Бугунги кунда мамлакатимизда мак-

таб таълимини қўллаб-қувватлаш ва 
ривожлантириш умуммиллий ҳаракатга 
айланиб бормоқда. Хусусан, навоий-
лик Абдукарим Саксонов, самарқандлик 
Қуёш Ҳақбердиев, Илҳом Рустамов, бу-
хоролик Ойбек Намозов, қашқадарёлик 
Нурбек Эргашев каби ўнлаб тадбиркор-
ларимиз ўз ҳудудларида янги мактаблар 
қургани, таълим даргоҳларини капитал 
реконструкция қилиб, замонавий асосда 
жиҳозлаб бергани, оҳангаронлик оқсоқол 

шоиримиз Барот ота Исроилов эса ҳовли-
сида кутубхона очиб, уни ўз ҳисобидан 10 
мингта китоб билан таъминлаб, бу маъ-
рифат масканини қишлоқ ўқувчиларига 
совға қилгани ҳар қанча таҳсинга сазовор.

Сафлари тобора кўпайиб бораётган 
мана шундай инсонлар сиймосида биз 
жадид боболаримизнинг муносиб давом-
чиларини, уларнинг ушалаётган орзу ва 
интилишларини, Учинчи Ренессанснинг 
мустаҳкам пойдеворини кўрамиз.

Имкониятдан фойдаланиб, бундай 
фидойи, саховатли юртдошларимизга 
самимий миннатдорлик билдираман.

Муҳтарам юртдошлар!
Тараққиётимиз дастури бўлмиш 

 “Ўзбекистон — 2030” стратегиясида 
сизлар билан бирга таълим тизимини 
янада ривожлантириш бўйича янги мақ-
сад ва режаларни белгилаб олдик.

Ана шу устувор вазифаларни амалга 
ошириш, Ватанимизнинг тақдири ва кела-
жаги учун масъулиятни зиммасига олишга 
қодир янги авлодни тарбиялаш барчамиз-
дан катта куч-ғайрат, азму шижоат билан 
меҳнат қилишни талаб этади.

Мана шундай шарафли вазифани адо 
этишда мен сиз, муҳтарам устоз ва му-
раббийларга ҳар томонлама ёрдам ва 
кўмак беришга тайёр эканимни яна бир 
бор изҳор этиб, барчангизга сиҳат-сало-
матлик, бахту саодат, олижаноб фаолия-
тингизда улкан муваффақиятлар, хона-
донларингизга файзу барака тилайман.

Ҳамиша соғ-омон бўлинг, муҳтарам 
устозлар!

Шавкат МИРЗИЁЕВ,
Ўзбекистон Республикаси 

Президенти

УЗО¯ МУДДАТЛИ ²АМКОРЛИКНИНГ 
УМУММИНТА¯АВИЙ А²АМИЯТГА 
ЭГА УСТУВОР ЙªНАЛИШЛАРИ 

КªРИБ ЧИ¯ИЛДИ
Маданий-гуманитар алмашинувни ри-

вожлантириш, фан ва таълим соҳалари-
да қўшма дастурларни амалга ошириш-
дан икки томон ҳам манфаатдор экани 
қайд этилди.

Минтақавий хавфсизликни таъмин-
лаш юзасидан, шу жумладан, Афғо-
нистондаги вазиятнинг ривожланиши 
нуқтаи назаридан фикр алмашилди.

Учрашув якунида Ўзбекистон Респуб-
ликаси Президенти Шавкат Мирзиёев 
Германия Федерал Канцлери Олаф 
Шольцни расмий ташриф билан мамла-
катимизга келишга таклиф этди.

Ўзбекистон Республикаси Президенти 
Шавкат Мирзиёев Германия иқтисодиёти 
Шарқий қўмитаси шафелигида ташкил 
этилган Иқтисодий форум ишида ишти-
рок этди.

Тадбирда Қозоғистон  Республикаси 
Президенти Қосим-Жомарт Тоқаев, 
Қирғиз Республикаси Президенти  Садир 
Жапаров, Тожикистон Республикаси 
Президенти Эмомали Раҳмон, Туркман 
халқининг миллий етакчиси, Туркманис-
тон Халқ Маслаҳати Раиси Гурбангули 
Бердимуҳамедов ҳам қатнашди.

Германия томонидан алоҳида топши-
риқлар бўйича федерал вазир, Федерал 
Канцлер девони раҳбари Вольфганг 
Шмидт, Иқтисодиёт ва иқлимни муҳо-
фаза қилиш федерал вазирлиги давлат 
котиби Удо Филипп, Германия иқтисо-
диёти Шарқий қўмитаси раиси Катрина 
 Клаас-Мюльхойзер иштирок этди.

Бундан ташқари, форум ишида 
“CLAAS”, “Siemens Energy”, “Knauf”, 
“Linde”, “Papenburg”, “BayWa”, “WILO”, 
“IPEX-Bank”, “Commerzbank”, “AKA”, 
“Mangold Consulting”, “Deutsche Bahn”, 
“DB E.C.O.”, “Euler Hermes”, “Ernst Klett”, 
“SMS Group”, “Deutsche Bank”, “Evonik 
Industries”, “John Deere”, “BASF”, “Airbus” 
каби Германиянинг етакчи компания ва 
банклари раҳбарлари қатнашди.

Ўзбекистон етакчиси бугунги тадбир 
Германия бизнесида Марказий Осиё 
мамлакатлари бозоридаги фаолиятини 
кенгайтиришга қизиқиш ортиб бораётга-
нидан далолат эканини катта мамнуният 
билан қайд этди.

Инвестициявий, инновациявий ва тех-
нологик ҳамкорлик масалалари, юқори 
технологик тармоқларда, шунингдек, 
“яшил” энергетика, хомашё ресурсла-
рини чуқур қайта ишлаш, логистика ва 
транспорт, кадрлар тайёрлаш бўйича 
 кооперация лойиҳаларини амалга оши-
риш истиқболлари кўрсатиб ўтилди.

— Биз сизлар билан биргаликда мам-
лакатимиз иқтисодиётининг етакчи тар-
моқларини модернизация қилиш бўйича 
катта иш олиб бормоқдамиз, самарали 
қўшилган қиймат занжирлари ва минглаб 
янги иш ўринларини яратмоқдамиз. Биз 
очиқ мулоқот учун янги майдонлар ва 
дои мий платформалар пайдо бўлишидан 
манфаатдормиз, — деди Президентимиз.

Кейинги йилларда Ўзбекистон билан 
Германия ўртасидаги савдо-иқтисодий 
ва инвестициявий муносабатлар ривож-
ланиб бораётгани мамнуният билан қайд 
этилди. Қўшма лойиҳа ва корхоналар 
сони икки баробар кўпайди.

— Барчангиз кўп қиррали Ўзбекистон 
— Германия муносабатларини ривож-
лантириш учун ҳақиқатда катта ҳисса 

қўшяпсиз, лойиҳаларингиз эса узоқ муд-
датли муваффақиятли ҳамкорликка ми-
сол бўла олади. Мен буни жуда қадрлай-
ман, — деди давлатимиз раҳбари.

Мамлакатимиз етакчиси Германия 
компаниялари билан ҳамкорликни янада 
кенгайтиришнинг устувор жиҳатларига 
тўхталиб, қатор истиқболли йўналиш-
ларни кўрсатиб ўтди.

Бу, энг аввало, кооперацияни ривож-
лантириш ҳамда Германия компания-
ларининг Ўзбекистондаги фаолия-
тини кенгайтиришдир. Давлатимиз 
раҳбари харидоргир саноат маҳсулотла-
рини ишлаб чиқариш учун катта имкони-
ятлар мавжудлигини таъкидлади.

Минтақавий лойиҳаларни қўллаб-қув-
ватлаш мақсадида Президентимиз Ўз-
бекистонда Германия етакчи ишлаб 
чиқарувчиларининг юқори саноат техно-
логиялари бўйича Марказий Осиё кўр-
газмасини ўтказиш таклифини билдирди.

Шерикликнинг энг муҳим йўналишла-
ридан бири — “яшил” энергетика. Ўзбе-
кистон раҳбари муқобил энергетикани 
ривожлантириш борасида германиялик 
ҳамкорлар билан муваффақиятли таж-
риба ва истиқболли кооперация лойиҳа-
лари борлигини таъкидлади.

Минтақа даражасида “яшил” иқтисо-
диёт лойиҳаларини амалга ошириш учун 
Германия муҳандислик-лойиҳалашти-
риш марказлари ва саноат холдингла-
ри билан ҳамкорлик дастурини ишлаб 
чиқиш ва қабул қилиш таклиф этилди.

Президентимиз энг муҳим хом ашё 
ресурслари соҳасида уларни қайта 
ишлашга илғор технологик ечимларни 
жалб қилиш ва саноат маҳсулотларининг 
экспортини ташкил этиш бўйича қўшма 
лойи ҳалар муҳимлигини қайд этди.

Озиқ-овқат хавфсизлиги масалалари-
га алоҳида эътибор қаратилди.

— Марказий Осиё ички эҳтиёжларни 
тўлиқ таъминлаш ва Европа мамлакат-
ларига сифатли озиқ-овқат маҳсулотла-
рини экспорт қилиш учун зарур салоҳи-
ятга эга, — деди давлатимиз раҳбари.

Шу маънода, юртимиз қишлоқ ва 
сув хўжалиги соҳаларига Германия 
компания ларининг энергия самарадор 
ва рақамли технологияларини жалб қи-
лишга тайёр экани таъкидланди. 

Озиқ-овқат соҳасида қўшма минтақа-
вий тадбирлар ўтказиш таклиф қилинди.

Президентимиз транспорт ва логис-
тика борасидаги ҳамкорликка ҳам тўх-
талди. Марказий Осиёни Европа билан 
боғлайдиган самарали йўналишларни 
ривожлантириш муҳимлиги қайд этил-
ди. Транспорт лойиҳаларини экспертиза 
жиҳатидан қўллаб-қувватлаш учун Гер-
маниянинг етакчи ташкилот ва компа-
ниялари мутахассисларини жалб қилиш 
таклифи билдирилди. 

Малакали мутахассисларни тайёрлаш 
борасидаги ташаббусларни қўллаб-қув-
ватлаш кўп қиррали Ўзбекистон —  
Германия ҳамкорлигини ривожланти-
ришнинг муҳим йўналиши сифатида 
қайд этилди.

Якунда давлатимиз раҳбари Ўзбекис-
тондаги ишбилармонлик ташаббуслари 
ва қўшма инвестиция лойиҳаларига ҳар 
томонлама кўмаклашишга тайёрлигини 
тасдиқлаб, Марказий Осиё Германия 
бизнеси учун катта имкониятлар мин-
тақаси эканини таъкидлади.

ЎзА



Долзарб мавзу

Давр нафаси 2023 йил 30 сентябрь, 200-сон 3

Давлатимиз раҳбари ташаббуси би-
лан республикамиз сув хўжалиги соҳа-
сини комплекс ривожлантириш, мавжуд 
сув ресурсларидан оқилона фойдала-
ниш, жумладан, рақамли ва тежамкор 
технологияларни кенг жорий этишга 
алоҳида эътибор қаратилиб, бу борада 
муайян натижаларга эришилмоқда.  

Марказий Осиёда сув тақчиллиги му-
аммоси чуқурлашиб бормоқда. Охирги 
30 йилда минтақада ҳаво ҳарорати бир 
ярим даражага кўтарилдики, бу — дунё-
даги ўртача исишдан икки карра кўпдир. 
Бунинг натижасида дарё ва сойларимиз-
ни шакллантирадиган музликлар умумий 
майдонининг қарийб учдан бир қисми 
эриб кетди. Агар шу тенденция давом 
этадиган бўлса, яқин йигирма йилда 
икки йирик дарё — Амударё ва Сирдарё 
оқими ҳозиргидан 15 фоизга қисқариши 
мумкин. Шундай бўлган тақдирда, аҳо-
ли жон бошига сув билан таъминланиш 
даражаси ва қишлоқ хўжалиги экинлари 
ҳосилдорлиги ҳозиргидан 25 фоизга ка-
майиб кетади. 

Булар шунчаки рақамлар эмас, бу 
ерда яшовчи халқларнинг тақдири, фа-
ровонлигига бевосита дахлдор кўрсат-
кичлар. Ҳисоб-китобларга қараганда, 
Марказий Осиёнинг айрим ҳудудлари-
да 2040 йилга бориб, сув ресурсларига 
бўлган эҳтиёж уч баробар ошади. Вақт 
ўтиши билан иқтисодий зарар ялпи мин-
тақавий маҳсулотнинг 11 фоизига етиши 
мумкин. БМТ ҳозирнинг ўзидаёқ минтақа 
давлатлари сув ресурслари тақчиллиги 
ва ундан самарасиз фойдаланиш оқиба-
тида йилига 2 мил лиард долларгача маб-
лағ йўқотаётганидан огоҳлантирмоқда. 

Шу боис, вақтида таъсирчан чора-
лар кўрилмаса, сув тақчиллигининг 
оқибатлари Марказий Осиёдаги ижти-
моий-иқтисодий барқарорликка жиддий 
путур етказиши муқаррарлигини ҳисобга 
олган ҳолда, Президентимиз томонидан 
халқаро минбарларда янги ташаббуслар 
илгари суриляпти. 

Давлатимиз раҳбари жорий йил 19 
сентябрь куни БМТ Бош Ассамблеяси-
нинг 78-сессиясидаги нутқида Марказий 
Осиёда сув ресурслари тақчиллиги би-
лан боғлиқ масалага алоҳида урғу бер-
ди. Вазиятдан келиб чиққан ҳолда, Бир-
лашган Миллатлар Ташкилоти Бош 
котибининг Сув ресурслари бў йича 
махсус вакили лавозими таъсис этили-
шини қўллаб-қувватлаган ҳолда, Марка-
зий Осиё сувни тежайдиган технология-
лар платформасини яратиш жараё нида 
“Бирлашган Миллатлар Ташкилоти 
— сув ресурслари” механизмини ишга 
солиб, энг илғор технологияларни жалб 
этиш ва татбиқ қилиш тарафдори экани-
ни таъкидлади. Бу ўз ўрнида Ўзбекистон 
Марказий Осиёнинг сувни тежайдиган 
технологиялар платформасини яра-
тишда ташаббускор бўлишини, шу билан 
бирга, жараёнга халқаро ҳамжа миятни 
ҳам жалб этишдан манфаатдор эканини 
англатади. 

Минтақадаги қўшни давлатлар билан 
низо ёки зиддиятлар юзага келган тақ-
дирда трансчегаравий дарёлар сувидан 
фойдаланишда қанчалик машаққат ва 
муаммолар пайдо бўлишини яқин та-
рихда бошдан ўтказдик. Марказий Осиё 
тинч лигига таҳдид солувчи ташқи таъ-
сирлар ҳам сувни ричаг сифатида ишла-
тишга уринган ҳолатлар бўлди.  

Президентимизнинг қўшни давлатлар 
билан дўстона муносабатларни йўлга 
қўйиши натижасида зиддиятлар барҳам 
топиб, сув бўйича муаммолар ҳам ечил-
моқда. 

Ташкил этилганига 30 йил тўлган 
Оролни қутқариш халқаро жамғарма-
си бугунги кунга келиб, сув ва экология 
соҳасида минтақавий ҳамкорликнинг энг 
муҳим платформасига айланди. Глобал 
иқлим ўзгаришлари оқибатида вужуд-
га келаётган янги хавф ва таҳдид лар 
 шароитида жамғарманинг ўрни ҳамда 
аҳамияти янада ортиб бормоқда.

Жорий йил 15 сентябрь куни Пре-
зидентимиз Оролни қутқариш халқаро 
жамғармаси таъсисчи давлатлари раҳ-
барлари кенгаши мажлисида мазкур ту-
зилма доирасида узоқ муддатли истиқ-
болга мўлжалланган келишилган янги 
қарорларни ишлаб чиқиш ва амалга 
ошириш ташаббусини илгари сурди.  

Бугунги кун руҳидан келиб чиқиб, 
Оролни қутқариш халқаро жамғарма-
сининг ҳуқуқий асосларини янада та-
комиллаштириш ва институционал 
механизмларини модернизация қилиш 
зарурлиги эътироф этилди. Ўзбекистон 
жамғарманинг асосий ҳужжатлари ва 
битимларини хатловдан ўтказиш, жум-
ладан, 1990 йилларда қабул қилинган 
Жамғарма низомини қайта кўриб чиқиш, 
амалдаги тузилма фаолиятини бирга-
ликда таҳлил қилиш, жамғарманинг фао-
лияти ҳамда ҳамкорлик масалаларини 
аниқ тартибга солувчи “Қоида ва тар-
тиб-таомиллар”ни ишлаб чиқиш тараф-
дори экани таъкидланди.  

Албатта, жамғармани ривожлантириш 
ва ислоҳ этиш жараёнларини тармоқлар-
аро тамойил асосида, яъни замонавий 
экологик таҳдидларни ҳисобга олган ҳол-
да, “сув — энергетика — озиқ-овқат” 
тартибидаги комплекс ёндашувлар неги-
зида амалга ошириш мақсадга мувофиқ. 

Шу билан бирга, жамғарманинг асо-
сий ҳужжатларида трансчегаравий 
дарёлар сув ресурсларини бошқариш 
ва фойдаланиш соҳасида умумэътироф 
этилган меъёрлар, принциплар ва ўзаро 
мажбуриятлар ҳам ўз ифодасини топиши 
керак. 

Президентимиз жамғарманинг амал -
даги тузилмалари самарасини кадрлар 
ва техник салоҳиятни кучайтириш, ком-
петенцияни кенгайтириш ҳисобидан туб-
дан ошириш кераклигига урғу берди. 

Сув ва бошқа табиий ресурслардан 
тежаб-тергаб фойдаланиш  маданиятини 

шакллантириш, махсус дастурни қабул 
қилган ҳолда, ёшлар ташаббус лари ва 
стартапларини қўллаб-қувватлаш ма-
салаларида ёшлар билан ишлашни 
минтақавий даражада ташкил этишга 
алоҳида эътибор қаратиш ташаббуси, 
шубҳасиз, кенгаш мажлисидаги энг 
креатив таклиф бўлди, десак янглиш-
маймиз. 

Сабаби, сув ва бошқа табиий ресурс-
ларни тежаш маданиятини ўсиб келаёт-
ган ёшлар онгига сингдирмасдан туриб, 
бу борада тўлақонли натижага эришиб 
бўлмайди. 

Янги Ўзбекистоннинг тараққиёт стра-
тегияси доирасида сувни тежаш бўйича 
миллий дастур ишлаб чиқилиши, сувни 
тежаш соҳасини жамғарма фаолияти-
нинг устувор йўналишларидан бири 
сифатида белгилаб, бу борада ҳамкор-
ликни кучайтириш, келгуси йили Са-
марқандда ўтказилиши режалаштирила-
ётган Халқаро иқлим форуми доирасида 
жаҳондаги етакчи компанияларнинг сув-
ни тежаш борасидаги технологиялари 
кўргазмасини ташкил этиш режалари 
ҳақида баёнотлар давлатимиз раҳбари 
минтақа халқларининг ташвиши билан 
яшаётгани, сув масаласида қўшниларни 
фаол ҳамкорликка даъват этаётганини 
тасдиқлайди.  

Афғонистон “Қўштепа” канали қури-
лишини бошлагани бу йил ижтимоий 
тармоқларда энг кўп муҳокамага сабаб 
бўлган мавзулардан бирига айланди. 
Хавотирларга асос бор, янги каналнинг 
ишга туширилиши Марказий Осиёдаги 
сувдан фойдаланиш тартиби ва мувоза-
натини тубдан ўзгартириб юбориши мум-
кин. Қўшни давлатнинг Амударё сувидан 
фойдаланиш учун янги иштирокчи сифа-
тида майдонга чиқиши анча йиллардан 
бери кутилаётган бўлиб, мамлакат ичка-
рисида барқарорлик ўрнатилишига бево-
сита боғлиқ. 

Президентимиз “Қўштепа” каналининг 
қурилиши ва унинг Амударё сувидан 
фойдаланиш тартибига таъсири билан 
боғлиқ барча жиҳатларни минтақада-
ги тадқиқот институтларини жалб этган 
ҳолда ўрганиш бўйича Қўшма ишчи гу-
руҳини шакллантириш ташаббусини ил-
гари сурди. Афғонистон вакилларини сув 
ресурсларидан биргаликда фойдаланиш 
бўйича минтақавий мулоқотга жалб этиш 
масаласини кўриб чиқишни таклиф этди. 

Шу билан бирга, ички сиёсатда ҳам 
келгусида кутилаётган сув танқислигини 
юмшатиш бўйича комплекс чора-тад-
бирлар ташаббуси илгари сурилмоқда. 
Келгуси 7 йилда мамлакатнинг асосий 
ривожланиш йўналишларини белгилаб 
берувчи муҳим дастуруламал ҳужжат 
бўлган “Ўзбекис тон — 2030” стратегияси 
бунга яққол мисолдир. Бешта устувор 
йўналиш бўйича 100 та муҳим мақ-
сад акс этган стратегиянинг 3-йўна-
лиши сув ресурсларини тежаш ва 
атроф-муҳитни муҳофаза қилишга 

бағишлангани сувчиларга ҳам улкан 
масъулият юклайди.

Стратегияда сув ишлатиш самара-
дорлигини 25 фоизга ошириш, қиш лоқ 
хўжалиги экинларини суғоришда сув те-
жайдиган технологиялар билан қамраб 
олинган ерларнинг умумий майдонини 2 
миллион гектаргача, шу жумладан, том-
чилаб суғориш технологиясини 600 минг 
гектаргача етказиш вазифаси қўйилди. 

Амударё ва Сирдарё ҳавзалари сув 
ресурсларидан комплекс фойдаланиш 
ва уларни муҳофаза қилиш схемалари-
га мувофиқ, Ўзбекистон учун ўртача кўп 
йиллик сув олиш лимити 64 миллиард 
куб метрни ташкил этади. Музликлар-
нинг ва йирик дарёлар ҳавзаларида, 
кичик дарё ва сойларда сув сарфининг 
камайиб бораётгани туфайли охирги йи-
гирма беш-ўттиз йилда республикамиз-
нинг сув олиш миқдори камайиб бориб, 
йилига ўртача 51-53 миллиард куб метр-
га тушиб қолган.

Ҳеч кимга сир эмас, Ўзбекистон фой-
даланадиган сув ресурсларининг 90 
фоизи қишлоқ хўжалигида сарфланади. 
Сув тақчиллиги билан боғлиқ вазиятни 
эътиборга олиб, ҳар йили қиш лоқ хўжа-
лиги соҳасида камида 7 миллиард куб 
метр сувни тежаш чоралари кўриляпти. 
Ўтган саккиз ойни ҳисоб-китоб қиладиган 
бўлсак, 5,2 миллиард куб метр миқдори-
да сув ресурслари иқтисод қилинишига 
эришилди.

Жумладан, сув тежовчи технология-
ларни жорий қилиш ҳисобидан 1,7 мил-
лиард куб метр, ирригация тармоқла-
рида таъмирлаш-тиклаш тадбирларини 
ўтказиш ҳисобидан 1,4 миллиард куб 
метр, АКТ ва рақамли технологияларни 
жорий этиш ҳисобидан 0,4 миллиард куб 
метр, сув кам талаб қиладиган экинлар 
улушини кўпайтириш ва шолини интен-
сив усулда экиш ҳамда экин майдонла-
рида қўшимча агротехник тадбирларни 
амалга ошириш ҳисобидан 1,7 миллиард 
куб метр миқдорида сув тежалди. Кузги 
бошоқли дон экинларини суғориш, шўр 
ювиш тадбирларида сувдан самарали 
фойдаланиш орқали йил охиригача яна 
2 миллиард куб метр сув иқтисод қили-
нишига эришилади. 

Республикада жами суғориладиган ер 
майдонлари 4,3 миллион гектар бўлиб, 
2023 йил суғориш мавсумигача сувни те-
жайдиган технологиялар билан қамраб 
олинган майдонлар 1,2 миллион гектар-
га ёки суғориладиган ерларнинг 28 фо-
изига етказилди. Жумладан, 473,5 минг 
гектар майдонда томчилатиб, 44,7 минг 
гектарда ёмғирлатиб, 18 минг гектарда 
дискрет, 133,9 минг гектар майдонда 
бош қа сув тежовчи суғориш тизимлари 
жорий қилинди ҳамда 569 минг гектар 
экин майдонлари лазер ускунаси ёрда-
мида текисланди.

“Ўзбекистон — 2030” стратегиясида 
яна бир устувор вазифа сифатида да-
лаларга сув етказадиган  объектларни 

тадбиркорлар (фермер хўжаликлари ва 
кластерлар) бошқарувига бериш бел-
гиланган. Янги тажрибага асосан, Тош-
кент вилоятининг Қуйи Чирчиқ, Сирдарё 
вилоя тининг Сардоба ва Оқолтин, Қашқа-
дарё вилоятининг Касби ва Нишон, Жиз-
зах вилоятининг Дўстлик, Самарқанд 
вилоятининг Нарпай туманидаги сув хў-
жалиги объектлари тўлиқ кластер ташки-
лотлари  бошқарувига берилди. 

Натижаларни Нарпай тумани мисоли-
да таҳлил қиладиган бўлсак, илгари ту-
ман сув хўжалиги ташкилотлари ҳисобида 
бўлган 53 километр канал ва 271,9 кило-
метр коллектор тармоқлари ҳамда 8 та  
насос станциясини давлат-хусусий шерик-
лик шартлари асосида 10 йил муддатга 
“Maroqand Sifat” МЧЖ ўз бошқарувига 
олди. Лойиҳа дои расида инвестиция 

 мажбуриятлари тўлиқ бажарилиши ҳисо-
бига 10 йилда 121,8 миллион киловатт- 
соат электр энергияси ёки 97,4 миллиард 
сўм давлат бюджет маблағи иқтисод қи-
линиши кўзда тутилган. Стратегия доира-
сида бир тумандаги сув хўжалиги объект-
ларини тўлиқ хусусий шерик бош қарувига 
бериш амалиёти кенг давом эттирилади. 

Қўшни давлатлар билан сув ресурс-
ларини интеграллашган ҳолда бошқариш, 
трансчегаравий сув ресурслари ва давлат-
лараро сув хўжалиги объектларидан бир-
галикда фойдаланиш масалаларида фаол 
икки тарафлама манфаатли ҳамкорликни 
давом эттириш зарурлиги ҳам ушбу муҳим 
ҳужжатда ўз аксини топган. 

Жорий йил 22 июнда Ўзбекистон 
Рес публикаси Сув хўжалиги вазирлиги, 
Қозоғистон Республикаси Экология, гео-
логия ва табиий ресурслар вазирлиги 
ҳамда Тожикистон Энергетика ва сув ре-
сурслари вазирлиги ўртасида “Бахри то-
жик” сув омборини 2023 йил июнь-август 
ойларида ишлатиш бўйича уч томонла-
ма баённома имзоланди ва бу вегетация 
даврини муваффақиятли ўтказишга хиз-
мат қилди.

2023 йил 21 август куни Қирғиз Рес-
публикасининг Иссиқкўл вилояти Чўк-
Таль қишлоғида Ўзбекистон Республи-
каси Сув хўжалиги вазирлиги ва Қирғиз 
Республикаси Қишлоқ хўжалиги вазир-
лиги ҳузуридаги Сув хўжалиги хизмати 
ўртасидаги қўшма сув хўжалиги комис-
сиясининг учинчи йиғилиши ўтказилди 
ҳамда Давлатлараро сув манбаларидан 
сув олиш режа-жадвалларини келишиш 
ва тасдиқлаш каби масалалар муҳока-
ма қилинди. Туркманистон томони би-
лан ҳам Амударё сувидан фойдаланиш 
 бўйича мулоқотлар самарали кечмоқда. 

Ўзбекистон — Марказий Осиё мин-
тақасида ирригация тармоғи энг ривож-
ланган ва йирик сув хўжалиги инфра-
тузилмасига эга давлат. Январь-август 
ойларида ирригация объектларини қу-
риш ва реконструкция қилиш бўйича 415 
миллиард сўм маблағ ўзлаштирилиб, 
186 километр канал, 31 километр лоток 
тармоқлари, 5 та гидротехника иншооти 
ва бошқа кўплаб объектларни қуриш 
ҳамда реконструкция қилиш ишлари ба-
жарилди. 

Мелиорация йўналишида 183 кило-
метр очиқ ҳамда 129 километр ёпиқ-ётиқ 
коллектор дренаж тармоқлари, 21 та 
гидротехника иншооти ва бошқа объект-
ларда қурилиш-монтаж ишлари якунига 
етказилди. Қарийб 3 минг 780 километр 
хўжаликлараро суғориш тармоқлари то-
заланиб, улардаги 3 минг 695 дона гид-
ротехника иншооти ва 3 минг 630 дона 
гидропост таъмирланди. Натижада 380 
минг гектар суғориладиган ерларнинг сув 
таъминоти яхшиланди.

Йил бошидан буён 3 минг 195 та сув 
хўжалиги объектида “Ақлли сув”, 44 та 
насос станциясида сувни онлайн назорат 
қилиш қурилмаси ҳамда 1 минг 566 та  
мелиоратив кузатув қудуғида “Дайвер” 
қурилмаси ўрнатилиб, 10 та йирик сув 
хўжалиги объектининг бошқарув жараё-
ни тўлиқ автоматлаштирилди.

Республикамиздаги суғориладиган 
майдонларнинг 60 фоизи 1 минг 680 дан 
зиёд насос станциялари ва 4 мингдан ор-
тиқ суғориш қудуқлари орқали сув ичади. 
Жорий йилга электр энергиясидан 7145 
миллион киловатт-соат лимит ажратил-
ган бўлиб, 1 сентябрь ҳолатига кўра, 
5029,7 миллион киловатт-соат электр 
энергияси ишлатилди. Ўтган йилнинг 
шу даврига нисбатан 150 миллион кило-
ватт-соат электр энергияси тежалди. 

Ўтган саккиз ойда хорижий кредитлар 
ҳисобидан 45 миллион доллар инвести-
ция ўзлаштирилди. Бунинг натижасида 
264 километр канал, 530 та гидротех-
ника иншооти реконструкция қилинди, 
13 та янги насос агрегати ўрнатилди. 
Давлат-хусусий шериклик бўйича 15 та 
битим имзоланди. 300 та насос станция-

сини бошқарувга бериш бўйича хусусий 
ташаббускорлар билан тегишли ҳужжат-
лар тайёрланмоқда. 

Сув хўжалиги соҳасига илмий ва 
инновацион ишланмаларни жорий 
этиш доимий эътиборда. Бу борада 
Ирригация ва сув муаммолари ил-
мий-тадқиқот институти томонидан 
ҳамда “Тошкент ирригация ва қишлоқ 
хўжалигини механизациялаш муҳан-
дислари институти” миллий тадқиқот 
университети билан яқин ҳамкорликда 
иш олиб бориляпти.  

Жумладан, сув хўжалиги соҳасининг 
долзарб муаммолари ечимига қара-
тилган умумий қиймати 1,9 миллиард 
сўмлик 19 та илмий-тадқиқот, таж риба-
конструкторлик ишлари амалга оширил-
моқда. Давлат илмий-техник дастурлари 
доирасида умумий қиймати 4,9 мил-
лиард сўм бўлган 2 та фундаментал, 9 та 
амалий лойиҳа бажарил япти. 

Минтақамиз аҳолиси сони йилдан- 
йилга ўсмоқда. Бу эса озиқ-овқат маҳ-
сулотларига бўлган эҳтиёжнинг янада 
ошишига, ўз навбатида, сувга талабнинг 
ортишига олиб келади. Мана шундай ша-
роитда Ўзбекистонда амалга оширилаёт-
ган сув хўжалигидаги ислоҳотлар фақат 
ва фақат эзгуликка йўналтирилган. 

Кўп минг кишилик сувчилар жамоаси 
эса давлатимиз раҳбари белгилаб берган 
йўналишлардан келиб чиқиб, ўзаро ҳам-
жиҳатликда қўшни респуб ликалардаги 
ҳамкасбларимиз билан яқин ҳамкор-
ликда бўлиш, мавжуд сув ресурсларини 
биргаликда самарали бошқариш, обиҳа-
ётдан оқилона фойдаланиш, ресурсте-
жамкор суғориш усулларини кенг татбиқ 
этиш бўйича вазифаларини сидқидил-
дан адо этмоқда.

Шавкат ҲАМРОЕВ, 
сув хўжалиги вазири

сув

Ҳеч кимга сир эмас, Ўзбекистон фойдаланадиган 
сув ресурсларининг 90 фоизи қишлоқ 
хЎжалигида сарфланади. сув тақчиллиги билан 
боғлиқ вазиятни эътиборга олиб, Ҳар йили 
қишлоқ хЎжалиги соҲасида камида 7 миллиард 
куб метр сувни тежаш чоралари кЎриляпти. 
Ўтган саккиз ойни Ҳисоб-китоб қиладиган 
бЎлсак, 5,2 миллиард куб метр миқдорида сув 
ресурслари иқтисод қилинишига эришилди.

ташвиши
Давлатимиз ра³бари БМТ минбарида 

яна бир бор дунё ³амжамияти эътиборини ушбу масалага ¿аратди

Ариқларимизда 
оқаётган зилол сув, 
қувурлар орқали 
хонадонимизгача 
етказиб берилаётган 
тоза обиҳаёт, унумдор 
ва серҳосил ерлар 
— булар биз учун 
катта иноят. Ана шу 
омиллар, қолаверса, 
Амударё ва Сирдарё 
ҳавзасида жойлашган 
жонажон диёримизда 
сувчиларнинг 
машаққатли меҳнати 
эвазига далаларга 
сув етказиб берилиб, 
экинлардан мўл ҳосил 
олиняпти. Бозорларимиз 
йил-ўн икки ой тўкин, 
дастурхонимиз ноз-
неъматларга тўла, 
турмушимиз йилдан-
йилга фаровонлашиб 
бораётгани ҳам шундан. 

тоғ-кон саноати ва геология вазирлиги 
томонидан 2023 йилнинг ортда қолган даври 
мобайнида жами 38 Ҳужжат лойиҲаси ишлаб 
чиқилган бЎлиб, шундан 1 таси қонун, 7 
таси президент Ҳужжати, 24 таси Ҳукумат 
Ҳужжати Ҳамда 6 та вазирлик Ҳужжатлари 
лойиҲаларини ташкил этади.

таҲлиллар ва муҲокамалар натижасига кЎра, 
ижро интизомини таъминлашда йЎл қЎйган 
камчиликлари учун раҲбар ва ходимларга 
нисбатан қатъий интизомий жазо чоралари 
белгиланган. мисол учун, биргина Ўтган 
йили жами 30 нафар раҲбар ходимга нисбатан 
интизомий жазо чоралари, яъни 4 та 
Ҳайфсан, 26 та жарима қЎлланилган.

ПрезиДент қарорлари – ҳаётДа ва назоратДа

Шу мақсадда айнан тоғ-кон саноа-
ти, геология соҳасини ривожлантириш 
бўйича Президентимизнинг 8 та қаро-
ри ва 8 та баёни қабул қилиниб, улар-
да жами 635 дан ортиқ устувор вази-
фалар белгиланган.

Шунингдек, Вазирлар Маҳкамаси 
томонидан соҳада амалга оширила-
ётган ишлар ҳолати, уни замонавий 
стандартлар асосида такомиллашти-
риш, ер ости минералларидан юқо-
ри қўшилган қийматли маҳсулотлар 
ишлаб чиқариш, йирик инвестиция 
лойиҳаларини йўлга қўйиш ва шу 
каби долзарб вазифалар ечимига қа-
ратилган 6000 дан ортиқ топшириқ 
белгиланган.

Ушбу топшириқларнинг мукаммал 
ижроси ер ости бойликлари халқ ман-
фаатлари учун хизмат қилишини таъ-
минлашда, давлатимиз иқтисодиётини 
юксалтиришда жуда муҳим бўлиб, бел-
гиланган мақсадларга эришишда ҳал 
қилувчи ўрин эгаллайди.

Президентимизнинг 2021 йил 10 
февралдаги “Қонунчилик ҳужжатлари 
ижросини самарали ташкил этишда 
давлат бошқаруви органлари ва 
маҳаллий ижро этувчи ҳокимият орган-
лари раҳбарларининг шахсий жавоб-
гарлигини кучайтиришга доир қўшимча 
чора-тадбирлар тўғрисида”ги фармо-
ни қабул қилиниши ушбу йўналишнинг 

қай даражада муҳимлигини кўрсатиб 
берди.

Фармон билан қонунчилик ҳужжат-
лари ва топшириқларни пухта ишлаб 
чиқиш ҳамда қабул қилишнинг таъсир-
чан амалиётини шакллантириш, улар-
ни аниқ ижрочилар, кенг жамоатчилик 
ва аҳолига тезкор етказиш, белгилан-
ган вазифаларни самарали амалга 
ошириш бўйича шошилинч ҳамда тез-

кор чоралар кўриш мақсадида ташки-
лий, ижро ва назорат фаолиятининг 
ягона тизими йўлга қўйилди.

Ҳужжатнинг яна бир муҳим жиҳати —  
вазирлик, идораларнинг ижро интизо-
ми масалаларига масъул таркибий бў-
линмалари раҳбарларини лавозимга 
тайинлаш ва ундан озод этишни Пре-
зидент Администрациясининг тегишли 

бўлинмаси билан келишилган ҳолда 
таъминлаш амалиёти жорий этилди.

Албатта, бу каби чора-тадбирлар 
юртимиз ҳаётида содир бўлаётган ян-
гиланишлар талаби бўлган устувор 
вазифаларнинг самарали ижросини 
таъминлашда юқори сифат ва белги-
ланган муддатларга риоя этиш нечоғ-
лиқ зарурлигини белгилайди.

Шу каби кўрилаётган чоралар нати-
жасида, биринчи навбатда, давлат ор-
ганлари, жумладан, Тоғ-кон саноати ва 
геология вазирлигида ижро интизоми 
бўйича муайян тизим шаклланди. 

Амалдаги тизимга кўра:
— ҳар куни девонхона томонидан 

кун давомида қабул қилинган ҳужжат-
ларнинг кунлик ҳаракати тўғрисида 
маълумот шакллантирилиб, Ижро ин-
тизоми бўлимида таҳлил қилинади ва 
натижаси бўйича раҳбариятга ҳисобот 
берилади;

— назоратдаги топшириқлар ижро 
ҳолати аввал Ижро интизоми бў-
лимида масъул ижрочилар билан, 
ҳафта охирида эса вазир котибияти 
раҳбари ҳузурида алоҳида муҳока-
ма қилинади, шунингдек, янги ҳафта 
бошида вазирлик раҳбарияти ишти-
рокида тизимли муҳокама қилиниши 
йўлга қўйилади;

— вазир раҳбарлигида ўтказилади-
ган аппарат йиғилишларида марказий 
аппарат таркибий бўлинмалари ва 
тизим корхоналари раҳбарларининг 
ижро интизоми бўйича шахсий масъ-
улияти тўғрисида ҳисоботларини эши-
тиш амалиёти жорий қилинди;

— ижро муддати келадиган топши-
риқлар тўғрисида ҳар ойнинг 25 сана-
сига қадар кейинги ой топшириқлари 
бўйича маълумотлар ижрочиларга яна 
бир марта етказилади;

— топшириқлар ижросининг амал-
даги натижаларини, яъни жойлардаги 
самарасини ўрганиш учун ҳудудларга 
мақсадли хизмат сафарлари ҳамда 
ижро интизомини мустаҳкамлашга қа-
ратилган ўқув-семинарлар ташкил қи-
линмоқда.

Вазирликда шаклланган ушбу ти-
зим — ўрта ва қуйи бўғинда масъ-
улиятни ошириш, қабул қилинаёт-
ган ҳар бир ҳужжат мазмун-моҳияти, 
улардан кутилаётган амалий нати-
жаларни жойлардаги масъулларга 
етказиш, топшириқлар ижросини 
барвақт таъминлаш каби мезонлар-
га асосланган.

Таҳлиллар ва муҳокамалар нати-
жасига кўра, ижро интизомини таъмин-
лашда йўл қўйган камчиликлари учун 
раҳбар ва ходимларга нисбатан қатъий 
интизомий жазо чоралари белгилан-
ган. Мисол учун, биргина ўтган йили 
жами 30 нафар раҳбар ходимга нисба-
тан интизомий жазо чоралари, яъни 4 та 
ҳайфсан, 26 та жарима қўлланилган.

Ижро интизоми ҳолатини рақамлар-
да ифодалайдиган бўлсак,   “Ijro.gov.uz” 
тизими бўйича бугунги кун ҳолатига 
вазирликка алоқадор 327 ҳужжатда 
жами 1918 топшириқ белгиланган. 
Шундан, 1575 таси (82 фоиз) бажа-
рилган, 343 таси муддатида амалга 
оширилмоқда.

Ушбу йўналишда яна бир муҳим 
масала, бу — меъёрий-ҳуқуқий ҳуж-
жатлар лойиҳаларини ишлаб чиқиш ва 
келишиш.

Бу борада ҳам муайян тизим йўлга 
қўйилиб, ҳужжатлар лойиҳалари бўйи-
ча кунлик назорат ўрнатилган. Масъул 
ходимларнинг ҳуқуқий, иқтисодий би-
лим ва кўникмаларини ҳамда норма 
ижодкорлигини ошириш мақсадида 
махсус курсларга жалб қилиб бориш 
чоралари кўрилган.

Тоғ-кон саноати ва геология вазир-
лиги томонидан 2023 йилнинг ортда 
қолган даври мобайнида жами 38 ҳуж-
жат лойиҳаси ишлаб чиқилган бўлиб, 
шундан 1 таси қонун, 7 таси Прези-
дент ҳужжати, 24 таси Ҳукумат ҳуж-
жати ҳамда 6 та вазирлик ҳужжатлари 
лойиҳаларини ташкил этади.

Мазкур меъёрий-ҳуқуқий ҳужжатлар 
ичида Президентимизнинг 2023 йил 27 
июлдаги “Маъмурий ислоҳотлар дои-
расида тоғ-кон саноати ва геология 
соҳасида давлат бошқарувини сама-
рали ташкил этиш чора-тадбирлари 
тўғрисида”ги фармони қабул қилиниб, 
вазирликнинг ташкилий тузилмаси 
ҳамда тизим ости муассасаларини 
қайта ташкил этиш дастури, вазирлик 
фаолиятининг устувор йўналишлари, 
шунингдек, 2023-2025 йилларда мине-
рал хомашё базасини ривожлантириш 
дастури ва унинг мақсадли кўрсат-
кичлари тасдиқланди.

Тоғ-кон саноати ва геология вазирли-
гида ижро интизомини янада мустаҳкам-
лашнинг навбатдаги чоралари сифати-
да Президент ва Ҳукумат, шунингдек, 

 юқори турувчи органларнинг ҳар бир 
топшириғи ижросини юқори профес-
сионал маҳорат ҳамда замонавий кўник-
малар асосида “темир интизом” билан 
маромига етказиб амалга оширишда 
сифат ва натижадорликка алоҳида 
 эътибор қаратилади ҳамда бу борадаги 
ишлар тизимли олиб борилади.

Ўз навбатида, вазирликнинг Прези-
дент ҳужжатлари ва топшириқлари бўйи-
ча назорат механизми бирламчи бўғини-
га айланиши тизимдаги барча раҳбарлар 
ва мутахассисларнинг касбий даражаси, 
ишчанлик малакасини янада оширишни, 
юксак масъулият ва жамоавий интизом-
ни кучайтиришни талаб этади. 

Булардан кўзланган пировард мақ-
сад, “Ижро интизоми — ислоҳотлар га-
рови” тамойили асосида жамиятимиз 
ҳаётидаги ижтимоий, иқтисодий муноса-
батларни тубдан яхшилаш, аҳоли учун 
муносиб ҳаёт даражаси ва сифатини 
таъминлаш, халқимизни рози қилишдир.

Хулоса қилиб айтганда, юртимиздаги 
ўзгаришларни бутун дунё кузатмоқда. 
Олдимизга қўйилган мақсад ва вазифа-
ларни бажариш ҳар биримиздан катта 
масъулият, интизом, фидойилик ва ма-
шаққатли меҳнат талаб этади, амалга 
оширилаётган ислоҳотлар самара-
дорлиги, кўзланган юксак мақсадларга 
эришишда бевосита ҳар бир вазирлик, 
идора ва ташкилотда мустаҳкам ижро 
интизоми бўлиши катта аҳамиятга эга.

Бобир ИСЛОМОВ,
Ўзбекистон Республикаси 

тоғ-кон саноати ва 
геология вазири

ТОПШИРИ¯ЛАР САМАРАЛИ ВА ТªЛИ¯ ИЖРО ЭТИЛИШИ
БАРчА  дАРАжАдАГи  РАҲБАРлАРнинГ 

ШАхСий  жАвОБГАРлиГи  ҲиСОБлАнАди
Кейинги йилларда мамлакатимизда ер қаърини комплекс 
геологик ўрганиш, узоқ истиқболга мўлжалланган минерал 
хомашё базасини ривожлантириш ва қайта тўлдириш 
дастурлари самарали бажарилишини, ер ости бойликларидан 
оқилона фойдаланиш, уларнинг инвестициявий 
жозибадорлигини таъминлашда давлат сиёсатини амалга 
ошириш бўйича ягона геология хизматини ташкил қилиш 
юзасидан бир қатор комплекс чора-тадбирлар, хусусан, ер 
ости табиий бойликлари халқ манфаатлари учун хизмат 
қилишига қаратилган ислоҳотлар ҳаётга татбиқ этилди. 

Бунда давлатимиз раҳбарининг 
АҚШда яшаётган ва ишлаётган бир 
гуруҳ ватандошларимиз, хусусан, 
“Эл-юрт умиди” жамғармаси стипен-
диатлари билан учрашуви ҳақида 
тўхталиш ўринли бўлади.

Давлатимиз раҳбари уларга 
Янги Ўзбекистон тараққиёт стра-
тегияси тўғрисида сўзлаб берди, 
мамлакатимиз модернизациясига 
кўмаклашишда ватандошларимиз-
да улкан салоҳият борлигига эъти-
бор қаратди.

Тараққиёт стратегиясида эркин 
ва ижодий фикрлайдиган ёшларни 
“Эл-юрт умиди” жамғармаси орқа-
ли нуфузли хорижий олийгоҳларга 
ўқишга юбориш кўламини 2 баро-
бар ошириш, бунда ёшларнинг 50 
фоизини техник, аниқ фанлар ва IT 
соҳаларига ўқитиш белгиланган.

Маълумотларга кўра, жамғарма 
2018 йилдан буён 1781 стипендиат-
нинг 40 га яқин давлатдаги 280 дан 
зиёд университетда таҳсил олиши, 
илмий марказлар ва нуфузли акаде-
мик даргоҳларда тажриба орттири-
шини ташкил этиб келмоқда. Бугун 
хорижий давлатларнинг нуфузли 
университетларида 500 нафардан 
зиёд стипендиатимиз замонавий 
билимларни эгалламоқда.

Хорижга таълим олиш учун юбо-
риладиган ёшлар ва мутахассислар 
сони йилдан-йилга оширилиб, 2026 
йилда 700 нафарга етказиш режа-
лаштирилган.

Бунда стипендиатларнинг ижти-
моий мансублик даражасига ҳам 
 эътибор қаратиш керак бўлади. 
Чунки кўпчиликда “Эл-юрт умиди” 
жамғармаси орқали кимлар чет элга 
ўқишга кетяпти, деган саволлар 

Иштирокчилар дастлаб Тошкент шаҳри-
даги “Адиблар хиёбони”да бўлиб, мазкур 
муаззам хиёбон мисолида мамлакатимизда 
маърифий жабҳада амалга оширилаётган 
кенг қамровли янгиланиш жараёнлари би-
лан танишди.

“Ўзбекистон” халқаро анжуманлар са-
ройидаги тантанали тадбирнинг очилишида 
мактабгача ва мактаб таълими вазири Ҳи-
лола Умарова сўзга чиқиб, мамлакатимиз-
да таълим соҳасига қаратилаётган эътибор 
бугун мисли кўрилмаган кўлам ва миқёс 
касб этаётганини таъкидлади. Бу борада 
давлат таълим стандартлари ва ўқув дас-
турларини жаҳон андозалари даражасида 
такомиллаштириш, Президент мактаблари-
даги илғор ўқув методика ва тажрибаларни 
умумтаълим мактабларида ҳам оммалашти-
риш, педагогларнинг касбий билим ва са-
лоҳиятини янада юксалтириш, ўқитувчилик 
касбининг жамиятдаги мавқеини ошириш 
борасида кенг қамровли янгиланиш жараён-
лари кечмоқда. Буларнинг бари мактабгача 
ва мактаб таълимини сифат жиҳатдан янада 
юксалтиришда муҳим омил бўлмоқда.

Дарҳақиқат, Президентимиз томонидан 
таълимга қаратилаётган улкан эътибор жа-
миятимизда кечаётган янгиланиш жараён-
ларининг янада жадал кечишига зўр туртки 
бермоқда. Янгиланган Конституциямизда 
ўқитувчи мақомини янада юксалтириш ма-
саласига устувор аҳамият қаратилган.

Тантанали тадбирда Ўзбекистон Рес-
публикаси Президенти Шавкат  Мирзиёевнинг 
Ўзбекистон ўқитувчи ва мураббийларига 
байрам табригини Президент Администра-
циясининг Ижтимоий ривож ланиш депар-
таменти раҳбари Одил  Абдураҳмонов ўқиб 
эшиттирди.

Тадбирда сўнгги йилларда педагог кадр-
лар учун юртимизда мисли кўрилмаган 
имкониятлар яратиб берилгани алоҳида 
таъкидланди. Жумладан, таълим соҳаси 
ходимларининг ўртача иш ҳақи сезиларли 

УСТОЗЛАРИ ¯А²РАМОН БªЛГАН ЮРТ
Пойтахтимиздаги “Ўзбекистон” халқаро анжуманлар саройида 1 октябрь — Ўқитувчи ва 

мураббийлар кунига бағишланган тантанали тадбир бўлиб ўтди.

 даражада оширилди. Педагог ходимлар 
томонидан юритилаётган ҳужжатлар сони 
кескин камайтирилди. Ўқитувчиларнинг об-
рўси, жамиятдаги мавқеини кучайтириш-
га, уларнинг ҳақ-ҳуқуқларини янада кўпроқ 
ҳимоялашга қаратилган бир қатор ҳуқуқий 
ҳужжатлар қабул қилинди. Шу билан бир-
га, таълим ташкилоти педагог ходимининг 
касбий фаолиятига қонунга хилоф равишда 
аралашиш ёки ўз хизмат вазифаларини ба-
жаришга тўсқинлик қилиш учун ҳам маъму-
рий жавобгарлик кучайтирилди.

Юртимиз таълим муассасаларида дарс 
бераётган устозлар, шунингдек, хорижлик 
педагогларнинг катта гуруҳига “Халқ таъ-
лими аълочиси”, “Халқ таълими фидойиси” 
 кўкрак нишонлари топширилди.

— Янги Ўзбекистонимиз кун сайин равнақ 
топмоқда, — деди Ўзбекистон Қаҳрамони, 

 бўлиши мумкин. Биздаги маълумот-
ларга кўра, стипендиатларнинг 4 
фоизи етимлар, 9 фоизи ота-онаси 
ишсизлар, 48 фоизи оддий оила-
лар, 22 фоизи тадбиркорлар, 13 
фоизи давлат хизматчилари, 4 фои-
зи эса ўрта ва юқори бўғин бошқару-
вида фаолият юритаётган шахслар 
фарзандларидир.

Эндиги гап уларнинг мамлака-
тимиз модернизациясига муносиб 
ҳисса қўшишида. Албатта, мам-
лакатимиз ёшлари бунга қодирли-
гига шубҳа йўқ. Боиси, улар ҳар 
соҳада ўз иқтидорини намоён этиб 
келмоқда. Чет тилларни пухта ўз-
лаштирган, дунёда энг машҳур 
брендга айланган компанияларда 
масъул лавозимларда ишлаётган, 
инновацион ғоялари билан янгилик 
сари интилаётган йигит-қизлари-
мизни кўриб шундай хулосага ке-
лишга ҳақлимиз.

Президентимиз БМТ Бош Ас-
самблеяси сессиясидаги нутқида 
Марказий Осиё бирдамлик йўлидан 
боришини таъкидлар экан, мин-
тақамиз учун ёшлар ва уларнинг 
салоҳия тини рўёбга чиқариш ма-
саласи, айниқса, долзарб аҳамият-
га эгалигига тўхталди. Бу соҳада 
ҳамкорликни кучайтириш мақсади-
да яқинда минтақамиз давлатлари 

томонидан ёшлар сиёсатининг уму-
мий йўналишлари ҳақида битим им-
золангани маълум қилинди.

Бундан англашиладики, Марка-
зий Осиё давлатлари ўз келажаги 
учун жиддий қайғурмоқда. Бугунги 
таҳликали ва шиддатли даврда ёш 
авлоднинг ҳамжиҳатлик ва ўзаро 
боғлиқликда ривожланишни мақсад 
қилган.

Шунингдек, давлатимиз раҳбари 
дунё минбарида туриб, минтақамиз 
ёшларига доир ташаббусларни ҳам 
илгари сурди. БМТ ҳузурида Мар-
казий Осиё ёшларини ривожлан-
тиришга кўмаклашиш бўйича ишчи 
гуруҳ ташкил этиш, унинг доираси-
да “Марказий Осиё ёшларининг кун 
тартиби — 2030” дастурини ишлаб 
чиқиш ташаббуси қўллаб-қувват-
ланмоқда.

Президентимиз бундан олдинроқ, 
аниқроғи, жорий йил 14 сентябрь 
куни Марказий Осиё давлатлари 
раҳбарларининг Душанбе шаҳрида 
ўтказилган бешинчи маслаҳат уч-
рашувидаги нутқида ҳам минтақа 
ёшларига доир долзарб таклифлар-
ни илгари сурган эди.

Улардан бири — мамлакатла-
римиздаги иқтидорли ёшлар учун 
илм-фан ва таълим соҳасида Мар-
казий Осиё минтақасидан етишиб 
чиққан Хоразмий, Форобий, Жомий, 
Махтумқули, Чингиз Айтматов каби 
буюк мутафаккирлар, аллома ва 
файласуфлар номидаги минтақа-
вий грант ва стипендиялар таъсис 
этиш ташаббуси. 

Бу хайрли ташаббус бугун яго-
на макон ва бирдамлик руҳи билан 
бирлашаётган минтақамиз халқла-
рининг асрий орзуларини рўёбга 
чиқаришда муҳим қадам бўлади, 
дейишга тўла асосларимиз бор. 
Чунки Марказий Осиё давлатлари 
қадимдан тақдири ва тарихи бир 
замин. Бу заминдан етишиб чиққан 
алломалар дунё цивилизациясига 
беқиёс ҳисса қўшган. Бугунги ав-
лодларимиз томирларида эса улуғ 
аждодларимизнинг қони жўшиб ту-
рибди. Улар номидаги минтақавий 
грант ва стипендиялар таъсис эти-
лиши эса ота-боболаримиз билан 
фахрланиш ва уларга муносиб из-
дош бўлиш ҳиссини чандон ошири-
шига шубҳа йўқ.

МАРКАЗИЙ ОСИЁ ЁШЛАРИНИ 
ЯГОНА МАКОН РУ²И ВА БИРДАМЛИК 

ЙªЛИ БИРЛАШТИРАДИ
Президентимизнинг АҚШга амалий ташрифи ва БМТ Бош 
Ассамблеяси сессиясидаги нутқи нафақат мамлакатимиз, 
балки Марказий Осиё ёшлари ҳаётида янги саҳифа очишга 
қаратилган илғор ташаббус ва таклифларга бой бўлгани 
билан янада муҳим аҳамият касб этди.

Муҳайё БАЙБАЕВА,
Низомий номидаги 
Тошкент давлат 
педагогика университети 
профессори, педагогика 
фанлари доктори

фахрий ўқитувчи Анор Маҳмудова. — Бу 
борадаги ўзгаришлар самараси давлатимиз 
раҳбарининг жонкуярлиги сабабли, деб би-
ламан. Янги Ўзбекистонда таълим соҳасида 
ҳам кенг қамровли ислоҳотлар олиб борил-
моқда. Ахир буларнинг баридан биз қувон-
май, ким қувонсин!

— Мен болаликдан ўқитувчиларнинг жа-
миятга таъсири нечоғлиқ катта эканини ҳис 
этиб вояга етганман, — деди “Янги Ўзбе-
кистон” университети фахрий президенти 
Вольфганг Антон Ҳеррманн. — Отам ўқитув-
чи бўлган, у ўқувчиларга жуда эҳтиёткорлик 
билан муносабатда бўлиш кераклигини кўп 
айтарди. Ўзбекис тонда таълимга, ёшларга 
қаратилаётган эътибор таҳсинга лойиқ. Ўқи-
тиш тизимидаги ислоҳотлар “Янги Ўзбекис-
тон” университети, Президент мактаблари 
мисолида яққол кўзга ташланади.

— Бир неча йиллар аввал франция лик 
ҳамкасблар билан танишиб қолгандим, 
— деди Ўзбекистон Қаҳрамони, фахрий 
ўқитувчи Муҳаббат Шарофова. — Улар 
юртимизда ўқитувчилар “Ўзбекистон 
Қаҳрамони” унвонига сазовор бўлганидан 
жуда ҳайратланишган эди. Мен ўқитувчи-
лари қаҳрамон даражасига кўтарилган 
шундай диёрда яшаётганимдан беҳад 
фахрланаман.

Тантанали кечада мамлакатимиздаги ян-
гиланиш жараёнлари, устозларни эъзозлаш, 
ёшларга қаратилаётган эътибор, тинч ва 
осуда кунларимизни тараннум этувчи куй- 
қўшиқлар янгради.

Назокат УСМОНОВА, 
Муродхон ХЎЖАЕВ, 

ЎзА мухбирлари

Аммо овул халқи ниҳоятда меҳмон-
дўст, бағрикенг, куй-қўшиқни яхши кўра-
ди, бирор тадбир ашуласиз, рақссиз ўт-
майди. Маҳаллий аҳолининг аксария ти 
қозоқ ва ўзбек. Чорвачилик ривож-
ланган овулда икки миллат вакилла-
ри аҳил-иноқ, қуда-анда бўлиб яшаб 
келмоқда. Руҳияти тетик, бир- биридан 
яхши гапини дариғ тутмайдиган бу 
одамлар Шоҳидага бегона эмас. У шу 
ерда яшайдиган узоқ қариндошиникига 
тез-тез келар, одамларнинг самимия-
тидан кўнгли тўларди.

Шоҳида Арабова Бухоро вилоя-
тининг Пешку туманида улғайди. 
2009-2013 йилларда Навоий давлат 
педагогика институтида таҳсил олди. 
Институтни тамомлагач, Пешку тума-
нидаги ўзи ўқиган 23-мактабда бола-
ларга она тили ва адабиётдан дарс 
бера бош лади. Ўқувчилар қалбида 
адабиётга, бадиий асарларга меҳр уй-
ғотишга ҳаракат қилди. Шогирдлари 
республика миқёсидаги турли танлов-
ларда ғолиб бўлди. Аксарияти олий 
таълим муассасаларига талабаликка 

қабул қилинди. Бир қараганда ҳамма-
си рисоладагидек, Шоҳида ҳам кун-
дан-кунга малакали педагог сифатида 
шаклланаётган эди. Аммо ҳаёт бир 
текис кечмайди. Унинг пасту баланд-
ликлари бор. Ҳаёт синовлари муал-
лимани ҳам четлаб ўтмади. Оиладаги 
йўқотишлардан сўнг ёлғиз фарзандини 
ўзи катта қилишга бел боғлади. Чексиз 
ўйларининг бир бурчида ўша қадрдон 
овул, мактаб ва юзи қуёшдан қорайган 
ўқувчилар турарди. Шу сабабми, ўқи-
тувчилик қилиш учун овулга отлангани-
да заррача иккиланмади.

Муаллимага бегона жойда иш 
бошлаш осон бўлмади. Учқудуқ ту-
манининг олис Узунқудуқ овулидаги 
6-мактаб таълим сифати паст ўқув му-
ассасалари қаторига кирарди. Қозоқ 
тилидаги таълим муассасаси бўлган бу 
мактабга ўзбек тили ва адабиёти фа-
нидан дарс беришга чоғланган Шоҳида 
ишни бошидан бошлашига тўғри келди.

У 400-500 га яқин киши яшайдиган 
бу аҳоли пунктига келган пайтда овул 
“Обод қишлоқ” Давлат дастурига кири-
тилган эди. Ўтган вақтда ҳудудда янги 
мактаб, боғча қурилди, мавжудлари 
таъмирланди. Яратилган шароит, чет-
дан келган янги муаллима болаларга 
янги ҳаёт бағишлади гўё. Ҳар бир дарс 
ноанъанавий тарзда, ўқитишнинг ин-
терфаол усулларини амалиётга татбиқ 
этган ҳолда ташкил этилди. Болаларда 
ўқишга, ўрганишга интилиш, янги муал-
лимага катта ишонч ва муҳаббат ортиб 
борди.

“Сариқ девни миниб”, “Сариқ дев-
нинг ўлими”, “Беш болали йигитча”, 
“Қиз болага тош отманг”, “Дунёнинг 
ишлари”, “Шум бола”, “Кичкина Шаҳзо-
да”, “Оқ сўйлоқ”, “Ўз саккизга кирмаган 
ким бор?”, “Ўткан кунлар”, “Меҳробдан 
чаён”, “Жадидлар” тўпламини болалар 
катта қизиқиш билан ўқиди. Бу асар-
лар асосида адабий кечалар ташкил 
этилди, атоқли шоир ва ёзувчиларнинг 
таваллуд санасига бағишланган тад-
бирларни ўқувчилар орзиқиб кутадиган 
бўлди.

— Овул жуда сокин, жалб қилади-
ган хусусиятлари кам, аммо бу ўқи-

Назар Тўраевнинг умумий меҳнат ста-
жи 70 йилдан ошди. У физика-математи-
ка фанлари доктори (1980), профессор 
(1982), фан арбоби (1988), Ўзбекистон 
Фанлар академияси академиги (2000), 
узлуксиз равишда 1982 йилдан 2000 
йилгача Термиз давлат университети-
нинг ректори вазифасини бажарди. 

Шогирдлари билан соҳада биринчи 
бўлиб фаннинг янги модели — иннова-
цион технологияларга асосланган наза-
рияни ишлаб чиқди, бу эса кейинчалик 
физика фанининг “Тўраев эффектлари” 
номи билан янги йўналиши сифатида 
миллий фанимизга кашфиёт бўлиб кир-
ди. Бу эффектлар асосида олимнинг ил-
мий раҳбарлигида 15 йилга яқин “Тўраев 
симпозиуми” номли анжуманлар ўтказиб 
келинди.

Таъкидлаш жоизки, XX аср охирлари 
ва XXI аср бошларида Ўзбекистоннинг 
фандаги илмий салоҳиятини юксалтириш 
борасида бир қатор минтақавий муаммо-

лар физикавий усуллар асосида кенг тат-
биқ этилди. Жумладан, пахта, айниқса, 
ипак пахтанинг ҳосилдорлиги, сифатли-
лиги ва тезпишарлигига лазер нурлари-
нинг таъсири каби минтақавий муаммо-
лар батафсил ўрганилди. 

Давлатимиз раҳбари Шавкат 
 Мирзиёевнинг “Мамлакатни иннова
цион ривожлантириш стратегияси ва 
механизмлари, энг аввало, шу давлатда 
яратилган интеллектуал ва илмийтех
никавий салоҳиятдан қанчалик самарали 
фойдаланиш билан чамбарчарс боғлиқ”, 
деб айтган фикрларини биз ҳақли ра-
вишда ҳозирги пайтда ҳам мамлакатнинг 
пахтачилик соҳасида Тўраев кашфиёти 
— лазер нурлари таъсиридан оқилона 
тарзда фойдаланиб келинаётганида ҳам 
кўришимиз мумкин.

Олимнинг физикавий электроника 
соҳасидаги минтақавий муаммоларни ил-
мий асослашга қаратилган 300 дан ортиқ 
назарий мақоласи чоп этилган. Улардан 
15 таси жаҳон ва 100 дан ортиғи собиқ 
СССР ва МДҲ давлатлари журналлари-
да босилган. Илмий натижалари асосида 
7 та монография ва ўқув қўлланмалари 
чоп этилган. Чунончи, “Atomic collisions 
on Solid Surfaces” монографияси North
Holland нашриётида 1993 йилда босма-
дан чиқди ва илмий жамоатчилик томони-
дан эътироф этилди. 

Унинг раҳбарлигида 8 фан доктори, 20 
га яқин фан номзоди тайёрланди. 1992 
йилдан 2013 йилгача Фанлар академия-
си Ядро физикаси ва Электроника инсти-
тутлари қошидаги Ихтисослашган илмий 
кенгаш аъзоси, 2009-2013 йилларда эса 
мазкур Кенгаш раиси лавозимида ишлади.

Академик Назар Тўраев ўз умрини илм 
— фан — таълим йўлида сарфлаб, юрт 
дуоси ва олқишини олиб яшаётган инсон. 
Таълим соҳасида аниқ ва табиий фан-
ларни чуқур ўқитишни такомиллаштириш 
бугунги юксак техникавий тараққиёт дав-
рининг асосий талабидир. Айниқса, ўтган 
етти йилликда бу борадаги вазифалар 
аниқ белгилаб берилгани ҳеч кимга сир 
эмас. Ёшларимизнинг шиддаткор замон 
билан ҳамоҳанг қадам ташлашини таъ-
минлаш ва юртимизнинг илмий-техника-
вий салоҳиятини оширишни кўзлаб мақ-
садли ҳаракатлар олиб борилмоқда.

Устоз билан ҳамсуҳбат бўлган одам-
нинг дунёқараши, фикрлаш доираси ти-
ниқлашади, бугунги кун нафаси, мамла-
катимизда олиб борилаётган сиёсат мақ-
садини, мазмунини чуқурроқ англайди. 
Олимнинг таъкидлашича, ҳозирги тезкор 
ахборот-коммуникация асрида аниқ-та-
биий фанлар ривожи учун мустаҳкам 
пойдевор яратадиган кадрларга эҳтиёж 

ҳар қачонгидан кучли. Боиси, математи-
ка, физика, биология, кимё, астрономия 
соҳалари ютуқлари ҳар қандай жамият 
ва давлатнинг фан-техника, технологик 
ривожланиши негизини ташкил этади. 
Шунингдек, табиий ва аниқ фанларнинг 
иссиқлик ядро физикаси, астрофизика, 
гелиоматериалшунослик, биология, мик-
робиология, кимё ва табиий бирикмалар 
кимёси, сейсмология йўналишларида 
ва бошқа кўплаб соҳаларда истиқболли 
тадқиқотлар олиб борилмоқда. 

Дарҳақиқат, мамлакатимизда таъ-
лим-тарбия ва илм-фан соҳалари ривожи 
учун катта имкониятлар эшиги очилган. 
Президентимиз кейинги йилларда та-
раққиёт йўлимизнинг асосчиси сифатида 
ёшларимизнинг аниқ-табиий фанларни 
эгаллашига алоҳида аҳамият бермоқда. 
Бу йўлда давлат бюджетидан катта маб-
лағлар сарфланяпти. Ўзбекистон Фанлар 
академиясининг илмий-тадқиқот инсти-
тутларида кейинги 2-3 йилда илм нинг 
ушбу йўналишлари бўйича таянч докто-
рантурага ҳужжат топшираётганлар сони 
кўпайгани фикримиз исботидир.

“Бизнинг қадимий ва мустаҳкам илдиз-
ларимиз бор. Бу — бизнинг тарихимиз, 
қадрият ва анъаналаримиз, урф-одатла-
римиз, миллий ўзлигимиздир. Мен ана шу 
теран илдизларимизда юртни, миллатни 
бирлаштирадиган буюк бир ғояни кўра-
ман”, деган эди Ўзбекистон Президенти. 
Дарҳақиқат, буюк алломаларимиз Абу 
Райҳон Беруний, Муҳаммад Хоразмий, 
Аҳмад Фарғоний, Абу Али ибн Сино, Ҳа-
ким Термизий, Абу Наср Форобий, Мир-
зо Улуғбек, Алишер Навоий, Али Қушчи 
каби юзлаб қомусий, таъбир жоиз бўлса, 
аниқ-табиий фанлар кашфиётчиларининг 
дунё тамаддунига қўшган беқиёс ҳиссаси 
қалбимизга фахр бағиш лайди. 

Тошмуҳаммад Қори-Ниёзий, Муҳам-
мад Ўрозбоев, Ҳабиб Абдуллаев, Убай 
Орипов, Содиқ Азимов, Саъди Сиро-
жиддинов, Обид Содиқов, Яҳё Ғуломов, 
Иброҳим Мўминов, Раҳима Аминова, 
 Собир Юнусов сингари зотлар ХХ аср 
ўзбек фанида мактаб яратишди. Бугунги 
кунда уларнинг анъанасини давом эт-
тирувчи муносиб издошлар етишиб чиқ-
моқда. Яқин келажакда жаҳоннинг мана-
ман деган олимлари билан тенг баҳсла-
шадиган ёш олимларимиз сафи кенгайи-
шига шубҳа йўқ.

Албатта, бунинг учун ишни мактаб 
таълимида аниқ фанларни пишиқ-пухта 
ўқитишга эътибор қаратишдан бошлаш 
керак. Бу масалада жаҳондаги илғор мам-
лакатлардан кўп нарса ўрганиш мумкин. 
Чунончи, XXI acp — ахборот, техника ва 
технология асри экан, ғоялар алмашину-
ви борлигини ҳам  унутмаслигимиз лозим.  

Шу боис, “Ўзбекистон — 2030” страте-
гияси миллий дастурининг асосий ва-
зифаларидан бири сифатида дунёдаги 
илғор технологияларни эгаллашнинг бош 
шарти — интернет тизими имкониятла-
ридан унумли фойдаланишга эришишни 
таъминлашдир. Мамлакатимиздаги кўп-
лаб мактаблар, касб-ҳунар махсус ўқув 
юртларида бу йўналиш ижроси етарли-
ча йўлга қўйилиб, ислоҳотларнинг си-
фат босқичини тўла амалга оширадиган 
муҳим омилдир. 

Дунёда кечаётган жараённи кўз олди-
мизга келтирсак, Ҳиндистон компьютер-
ларнинг янги дастурларини сотиш бора-
сида жадал илгарилаётганини кузатамиз. 
Япония эса жаҳонда ишлаб чиқаришнинг 
кўплаб йўналишларини яратган бўлса-да, 
ҳамон ўзининг янги ғояларини четга пул-
ламоқда. Ана шундай “олтин саноати” 
даврида ўзимизнинг илғор ва ибратли, 
жаҳон талаблари даражасидаги ғояла-
римиз, дунёга олиб чиқишга арзигулик 
моделларимиз бўлиши керак ва бор ҳам!

Ҳозирги пайтда янги технологик усул-
лар, техникалар ҳар 5-6 йилда, баъзан 
ундан ҳам тезроқ муддатда “қарийди” 
ва қисқа вақтда янгиланиб, тобора тако-
миллашиб бормоқда. Уларни фақат чет-
дан олиб келавериш, биринчидан, катта 
сарф-харажат талаб этса, бошқа томон-
дан, кимларгадир қарамликни келтириб 
чиқариши мумкин. Бугунги алоқалашти-
риш, автоматлаштириш ва компьютер-
лаштириш соҳаларидаги яратувчанлик 
учун ҳам аниқ фанларни янада чуқур ўз-
лаштириш керак. Оддий қилиб айтганда, 
кимё ва биология фанлари моддий асос 
тайёрласа, физика яратади, математика 
эса уни тўғри бошқариб, амалга оширади.

Оғриқли масалалардан бири аниқ фан-
лар бўйича иқтидорли ёшларнинг иқти-
содиёт, молия, ҳуқуқшунослик каби соҳа-
ларга ўзини уриб кетаётганидир. Тўғри, 
бозор иқтисодиёти шароити ва ҳуқуқий 
жамият барпо этиш даврида бу соҳаларга 
қизиқиш кучайиши табиий ҳол. Лекин биз 
ўта ривожланган давлатлар даражасига 
кўтарилишни мақсад қилиб қўйган экан-
миз, фан-техника тизими кадрлари тайёр-
лашни жадаллаштиришимиз керак. Зеро, 
мазкур фанларни ўрганиш фақат мутахас-
сис ва олимлар учунгина зарурат бўлмай, 
бунга барчада маълум даражада эҳтиёж 
мавжуд. Масалан, электр билан кундалик 
ҳаётимизда доимо муомалада эканимиз 
ҳар биримизнинг физика, математика, 
электроника, биология, кимё фанларидан 
ҳам  хабардор бўлишимизни талаб этади. 

Ўз-ўзидан аёнки, таълим тизимининг 
барча йўналишларида бошланғич фи-
зика, математика, биология фанларини 
чуқур ўзлаштириш зарурати юзага кел-
моқда. Бу соҳадаги билимлар саноат, 
қишлоқ хўжалигининг оддий ходими учун 
ҳам сув ва ҳаводек зарур.

Аниқ-табиий фанларни энг аввал 
умумтаълим мактабларида чуқур ўқитиш, 
етук миллий кадрлар тайёрлаш бугунги 
кун талаби экани  кундай равшан. Агар 
айни шу фанлардан мактабда етарли би-
лим эгалланмаса, ўрта махсус ва олий 
ўқув юртларида бу вазифани бажариш 
бирмунча қийин кечади. Зеро, ўқувчи ҳар 
қанча билимли бўлмасин, унинг иқтидо-
рини рўёбга чиқариш ўқитувчининг маҳо-
рати ва билимига боғлиқ...

Шу ўринда, фахр ва ғурур ила айтиш 
жоизки, устоз Назар Тўраев юксак инсо-
ний фазилатлари ва кенг қамровли илмий 
салоҳияти билан мамлакатимиз ва хори-
жий давлатларда катта ҳурмат қозонган. 
Унинг улкан хизматлари муносиб тақдир-
ланиб, давлат ва халқаро мукофотларга 
сазовор бўлган.

Устозимиз оқила турмуш ўртоғи Роза 
опамиз билан қарийб 60 йилга яқин маз-
мунли умр кечириб, олти фарзандни 
тарбиялаб, жамият тараққиётининг фаол 
фуқаролари этиб тарбия қилди. Фарзанд-
ларидан бири фан доктори — нанотехно-
логия соҳасининг етук мутахассиси. Икки 
нафари масъул вазифаларда ишлай-
ди, қолганлари тадбиркор. Ҳар якшанба 
уларнинг ҳовлиси кичик тўйхонага айла-
нади, десак муболаға бўлмайди. Невара- 
чеваралари оғушида 90 ёшни қоралаёт-
ган Назар ака ва Роза опанинг қувончи, 
кўзларида нур, дилларидаги сурур ҳар 
қандай кишида ҳавас уйғотади.

“Ватан равнақи, миллат келажаги-
га ҳисса қўшиш ҳамиша фидойилик ва 
жонкуярлик талаб этади. Бу эзгу мақсад 
йўлидаги ҳаракатларимиз самарали ке-
чиши учун бор кучимизни келажак авлод 
тарбия сига бағишламоғимиз керак. Ана 
шундагина олдимизда турган улкан вази-
фа — Янги Ўзбекистонни барпо қилиш йў-
лидаги муваффақиятларимиз бардавом 
бўлади”, дейди академик Назар Тўраев.

Яшин ХЎЖАЕВ,
профессор

тувчининг ўз устида ишлашига халал 
бермайди. Бу ерда ўтган йиллар мен-
га жуда кўп нарсани ўргатди. Инсон-
ларда бир-бирига меҳр уйғотиш учун 
адабиётни ўргатиш керак, деган ху-
лосага келганман. Овулдаги фаолия-
тим ўзимга ишончни янада оширди. 
Мақсад қўйиб, унга тинимсиз интилиш 
кўзланган манзилга олиб боришига 
тажрибамда гувоҳ бўлдим. Бошқалар-
дан яхшироқ ишласангиз, натижа кут-
ганингиздек бўлишини англаб етдим. 
Кимгадир инсонийликни ўргатиш учун 
одам ўзи инсон бўлиши керак. Бировга 
нимадир ўргатиш учун ўзи икки карра 
ўқийди. Болалар руҳиятини тарбиялаш 
учун ўзингизнинг руҳингиз покиза бўли-
ши, уларни шакллантириш учун ўзин-
гиз ҳам шаклланган бўлишингиз лозим, 
— дейди Шоҳида Арабова. — Қишлоқ 
болалари меҳнаткаш, қачон қараманг, 
бирор юмуш билан банд. Шунга қара-
май, бўш вақти кўп. Болалар вақтини 
бесамар ўтказаётгани мени ташвиш-
лантиради. Шунинг учун ҳар ҳафта 
уларга битта янги китоб ўқитаман, ёши, 

характерига мос, хулқидаги муаммо-
ларни бартараф эта оладиган асарлар 
танлашга ҳаракат қиламан. Бу саъй-ҳа-
ракатларим зое кетмади. “Беш ташаб-
бус олимпиадаси”нинг “Зукко китобхон” 
танловида ўқувчиларим билан вилоят-
да биринчи ўринни эгалладик.

Ўқитувчига ҳурмат-эҳтиром жами-
ятни ўзгартиришдан бошланади. Шу 
боис, айнан халқ таълими соҳасида-
ги ислоҳотларни бошлашда қўйилган 
энг катта вазифа ҳам жамиятда муал-
лимларнинг нуфузини ошириш бўл-
ди. Педагоглар меҳнатига ҳақ тўлаш, 
моддий рағбатлантириш, ижтимоий 
ҳимоя қилиш борасидаги ишлар бу-
гун ҳар бир муаллимнинг ҳаётида ўз 
ифодасини топяпти. Айниқса, олис 
ҳудудларга бориб ишлаётган юқори 
малакали педагоглар учун устамалар 
белгилангани кўплаб ўқитувчилар қа-
тори қаҳрамонимиз ҳаётида ҳам са-
марасини берди.

У бугун меҳнатлари ҳузурини 
кўряпти. Ўқитувчи обрўси ошаётганига, 
педагогларнинг ўз устида ишлаши, бо-
лаларга қўшимча дарс бериши, даро-
мад топишига имконият яратилганига 
гувоҳ бўлиб турибди. Зотан, Шоҳида 
Арабова ҳам тегишли қарорларга кўра, 
30 ва 50 фоизли устама олади. Унинг 
ойлик маоши бугун қарийб 1000 АҚШ 
долларини ташкил этмоқда. Бу эса таъ-
лим соҳаси вакилларининг жамиятдаги 
ўрни ва мақоми нечоғлиқ юксалаётга-
нига яна бир далилдир.

Андижондан 
олис Хоразмга

Сардорбек Араббоев Андижоннинг 
Марҳамат туманидан. 2015 йили Ан-
дижон давлат университетини тамом-
лагач, тумандаги 32-мактабда ўқитув-
чилик қила бошлади. Олис ва чекка 
ҳудудларда фаолият олиб бораётган 
педагоглар меҳнатини муносиб рағбат-
лантиришга бўлган эътибор Сардор-
бекнинг ҳаётида туб бурилиш ясади. 
У мутасадди ташкилотга чекка ҳудуд-
га бориб ишлаш истагини билдирди. 

Шундан кейин Хоразм вилояти Туп-
роққалъа тумани Саримой маҳалласи-
да жойлашган 11-мактабга йўлланма 
олганида хаёлидан не гаплар ўтмади, 
дейсиз. Ахир ҳеч қачон оиласидан 
узоқда бўлмаган. Олис сафарга отла-
наркан, енгиб ўтиши лозим бўлган тў-
сиқлар кўз олдидан бир-бир ўтди. Янги 
жойнинг тартиб-тамойили, одамлар-
нинг феъл-атвори ҳақида ўйлар, бего-
на жойга мослашиш қийин бўлишини 
биларди.

— Бу ерга келган куним мактаб ди-
ректори илгари маҳалла идораси бўл-
ган бинога жойлаштирди, — дейди 
Сардорбек. — Шароитнинг ҳаминқа-
дарлиги кайфиятимга, ишлашимга 
таъсир кўрсатарди. Орадан уч-тўрт кун 
ўтгач, Нукус маскани маҳалласи раи-
си Режебой Жумаев меҳмонга чақир-
ди. Суҳбат асносида уйида яшашни 
таклиф этди. Мен бу таклифни қабул 
қилдим. Мана, икки йилдан бери шу 
хонадонда яшаб келяпман. Бу ерга ке-
лаётганимда мактаб жамоаси ҳақидаги 
фикрим нотугал эди. Бошқа вилоятдан 
келганим учун қабул қилишмаслигидан 
чўчирдим. Лекин мактаб жамоаси би-
лан ҳам тез дўстлашиб, бир оила аъзо-
ларидек бўлиб кетдик. Ҳозир жамоада 
ўз ўрнига эга ўқитувчиларданман.

Малакали педагог болаларга кун-
далик ҳаётда ҳар бир қадамида билим 
зарурлиги, у фақат олий ўқув юртига ки-
риш воситаси эмас, балки ҳаёти даво-
мида дуч келадиган масалаларга ечим 
берувчи ёрдамчи сифатида тасаввур 
уйғотишга ҳаракат қилди. Педагогнинг 
вазифаси боланинг ҳафсаласизлиги-
га йўл қўймасликдир, деган тамойилга 
амал қилди. Бора-бора ўқувчилар у 
ўтадиган тарих ва тарбия фанига ишти-
ёқ билан қатнашадиган бўлди. Зеро, 
билимга чанқоқ ўқувчилар кўп, уларга 
олий маълумотли, тажрибага эга пе-
дагоглар жуда зарур. Таълим бериш 
сифатини янада ошириш, ватанга, жа-
миятга етук кадрларни тайёрлаш ва ва-
танпарварлик руҳида камол топишига 
ҳисса қўшиш масъулиятини ёш муал-
лим яхши тушунади. Шу сабабми, бор 
салоҳиятини дарснинг сифатли ва са-
марали ташкил этилишига қаратди.

Сардорбек ва у каби бошқа ҳу-
дудлардан келиб ишлаётган фидойи 
ўқитувчиларнинг саъй-ҳаракати из-
сиз кетмади. Мактаб битирувчилари-
нинг олий таълимга кириш кўрсатки-
чи ортиши ва бошқалар натижасида 
тез орада мактаб “қизил” тоифадан 
“яшил”га ўтди. 

— Нега педагог бўлдим? Чунки бу 
менинг йўлим, тақдирим, фалсафам, 
— дейди Сардорбек Араббоев. — Ўқи-
тувчилик касбини танлаганимдан ҳеч 
қачон афсусланмаганман. Эҳтимол уй-
дан, яқинларимдан узоқда яшаш осон 
бўлмаётгандир, аммо болаларнинг би-
лим олишга интилиши, устозга ишон-
чи, орзу-умидлари доим масъулиятни 
ҳис этишим, меҳнат қилишимга туртки 
беряпти. Иш давомида турли қийинчи-
ликларга дуч келаман, бироқ болалар 
эришаётган ютуқлар олдида бу мурак-
кабликлар ҳеч қандай аҳамиятга эга 
эмас.

Президентимизнинг тегишли қаро-
рига биноан, олис ва чекка ҳудудда 
ишлаётган педагогларни моддий рағ-
батлантириш тизими йўлга қўйилган. 
Сардорбек ҳам бу имтиёздан фойдала-
нади. Давлатимиз раҳбарининг “Олис 
ҳудудлардаги бюджет ташкилотларига 
малакали мутахассисларни жалб қи-
лиш чора-тадбирлари тўғрисида”ги қа-
рорига кўра, 100 фоиз, ўқувчиси фан 
олимпиадасида ғолиб бўлгани учун ди-
ректор жамғармасидан 35 фоиз устама 
олади.

Ўқитувчи фақат маош олиш учунги-
на бу касбни танламайди. Болаларга 
меҳр қўйган, ишини яхши кўрган ин-
сонгина ўқитувчи бўла олади. Фидойи 
ўқитувчи қўлида таълим олиш эса ҳаёт-
даги энг муваффақиятли ҳодисалардан 
биридир. Сардорбек ана шу тамойилга 
оғишмай амал қилади.

Рисолат МАДИЕВА,
“Янги Ўзбекистон” мухбири

ДИЛЛАРДАГИ СУРУР САОДАТИ 
Ҳар сафар устоз академик назар йўлдошевич Тўраевнинг 
ҳаёти ва меҳнат фаолиятини ўйлаганимда илм-фаннинг 
мураккаб йўлини босиб ўтиш, унда катта муваффақиятларга 
эришиш инсондан қанчалар чуқур билим, ирода ва интилиш 
талаб этишини тасаввур этишга ҳаракат қиламан. йиллар оша 
ядронинг физикавий хоссасини, яъни унинг чексиз ва адоқсиз 
қирраларини тинмай ўрганиш бир алломага хос одатий ҳолатми 
ёки жасорат? Айтиш мумкинки, олтмиш беш йил илм-фан ва 
таълим соҳасида фаолият кўрсатиш — қаҳрамонликнинг ўзи! 
домла тўқсонни қоралаяпти. Қўлида ҳасса эмас, ижод сари 
ундовчи олтин қалам, ҳамон изланишда. 

¥АЁТДАГИ ЭНГ 
МУВАФФА£ИЯТЛИ ¥ОДИСА
фидойи º¿итувчидан таълим олишдир

Атрофини баланд тепалик, унча катта бўлмаган тоғлар ўраб турган бу овулнинг 
қиши жуда совуқ, ёзи жазирама иссиқ. Бунинг устига, тез-тез кўтариладиган 
чанг-довул аҳолининг яшаш шароитини оғирлаштиради. Айниқса, ичимлик сув 
муаммоси овулдагиларни бир оз толиқтирганди. Тўғри, насос станция ҳафтада 
бир марта ичимлик сув келиб туришини таъминлайди, лекин бу сув фақат ичиш 
ва чорва молларини суғоришгагина етади.

Академик деган юксак даражага эришиш — бу, албатта, 
осон эмас. Бундай бахт ҳар кимга ҳам насиб қилавермайди. 

Академиклар миллатнинг фахри, ғурури, халқнинг юзи, 
десак, ҳеч қандай муболаға бўлмайди.

Шавкат МиРЗиЁЕв,
Ўзбекистон Республикаси Президенти

 Ўк,итувчи ва
 мураббийлар куни

унинг раҲбарлигида 8 фан доктори, 20 га яқин 
фан номзоди тайёрланди. 1992 йилдан 2013 
йилгача фанлар академияси ядро физикаси 
ва электроника институтлари қошидаги 
ихтисослашган илмий кенгаш аъзоси, 
2009-2013 йилларда эса мазкур кенгаш раиси 
лавозимида ишлади.

к´злардаги нур,

Ўн уч ёшли кенжа ўғлим: 
— Онажон, ислоҳот нима? — деб сўра-

ди. 
Ўйланиб қолдим. Хаёлимга кечаги кун 

келди. Таълимдан, соғлиқдан, инсон қад-
ридан ҳам пахта муҳим бўлган даврларда 
ишладик. Биз таълимни пахта далаларига 
алмашиб келган педагоглармиз. Мавсум 
бошланганидан мактаб ўқувчилари би-
лан икки ой мобайнида бир кун ҳам дам 
олмасдан пахта теришга чиққанимиз, ёш 
болаларим боғчада кечгача қолиб кетга-
ни эсимга тушди. Етмаганидек, ўтилма-
ган дарсларимиз учун кечалари ухламай 
“конспект” ёзардик. Йиллик, ҳафталик, 
кундалик иш юклама жадвалларини тўлди-
риш, таҳлил дафтар, тўгарак дафтар, бўш 
ўзлаштирувчи ўқувчи билан шуғулланиш 
учун алоҳида дафтар, иқтидорли ўқувчи-
лар билан ишлаш дафтари каби ҳужжат-
лар тайёрлаш, тинимсиз текширувлар ва 

мажлислар билан иш кунимиз ўтарди. Кў-
чаларни тозалашга чиққанимизда ўқувчи-
ларимиз бизга ҳайратланиб қарашларини 
кўриб, уялган вақтларимиз ҳам бўлган.  

Ҳозир эса таълим муассасаларида 
дарс лар тўлиқ ўтиляпти, тўхтаб қолгани 
йўқ. Мажбурий меҳнатга чек қўйилган. 

Президентимиз шу йил 19 сентябрь куни 
БМТ Бош Ассамблеясининг 78-сессияси-
да сўзлаган нутқида ҳам мамлакатимизда 
инсон ҳуқуқларини ҳимоя қилиш, мажбу-
рий ва болалар меҳнатига барҳам бериш 
борасида эришилган натижалар ҳақида 
алоҳида тўхталиб ўтди: “Бир аср мобай-
нида Ўзбекистонда миллионлаб инсонлар 
пахта теримига мажбурий равишда жалб 
этиб келинди. Ҳар йили сентябрь ойи дан 
декабргача аҳолининг асосий қисми — ўқи-
тувчи ва шифокорлар, тадбиркорлар, ишчи 
ва хизматчилар, энг ачинарлиси, мактаб 
ўқувчилари ва талабалар пахта теримига 
сафарбар қилинар эди. Бунинг натижасида 
ўзбек пахтасига бойкотлар эълон қилин-
ган, мамлакат эса йиллар давомида “қора 
рўйхат”ларга киритилган эди. Қатъий иро-
дамиз туфайли энди буларнинг барчаси 
ўтмишга айланди. Халқимиз пахта қуллиги-
дан буткул озод бўлди”.

24 йил мактабда фаолият юритдим. 
Лекин сўнгги йиллар ўқитувчи сифатида 
ўз қадримни топдим. Сабаби,  ўқитувчи 

мақоми тикланди. Ўқитувчиларнинг 
меҳнат шароити яхшиланиши, муал-
лимларнинг ойлик иш ҳақи оширилга-
ни, устамалар белгиланиши, айниқса, 
устозларнинг иш жараёнидаги ортиқча 
ёзув-чизувлар камайтирилиши каби рағ-
бат ҳамда имкониятлар яратилди. Бу 
сўнгги йилларда амалга оширилган бир-
гина таълим соҳасидаги ислоҳотлардир. 

Давлатимиз раҳбари шу йил 28 августда 
мактабларда таълим сифатини ошириш, 
ўқувчи ўрнини кўпайтириш ва ўқитувчи-
ларни қўллаб-қувватлашга қаратилган 
устувор вазифалар юзасидан ўтказилган 
видеоселектор йиғилишида “Ўқитувчи-
лик касбини эъзозлаш, унинг меҳнатини 
қадрлаш бундан буён ҳам эътиборимиз 
марказида бўлади”, деб айтган гаплари 

муаллимларни  касбдаги фахр, шижоат 
ва масъулиятни янада чуқур англашга 
чақиради. Биз педагоглар бундай оқило-
на ислоҳотларни қадрлаймиз. 

— Демак, ислоҳот дейилганда, ижти-
моий ҳаётнинг барча соҳаларини ёки ай-
рим тартиб-қоидаларни қайта ўзгартириш, 
тубдан янгилаш назарда тутилади. Таълим 
тизимидаги ўзгаришлар, мажбурий меҳнат-
нинг, шу жумладан, болалар меҳнатининг 
тугатилиши, бундан ташқари, ёшларни қўл-
лаб-қувватлашнинг янги тизими жорий эти-
лиши,  олий таълим тизимида қабул квота-
ларининг оширилиши, миллий ва хорижий 
олий таълим муассасалари филиаллари-
нинг очилиши, тадбиркорлик муҳитининг 
яхшиланиши, инсон ҳуқуқлари кафолатла-
рининг кучайтирилиши, Янги  Ўзбекистон 
сари қадам қўйганимиз — буларнинг бар-
часи бугунги кундаги кенг кўламли ислоҳот-
лар натижасидир, — деб жавоб бердим 
ўғлимга.

Атрофдаги қанақадир камчилик- 
муаммолардан норози юрган айрим ин-
сонларга шундай дегим келади: тарихга 
назар соладиган бўлсак, ҳамма даврда 

ҳам мукаммал ҳаёт тарзи бўлмаган. Ҳозир-
ги кунда ҳам ривожланган давлатларнинг 
биз ҳавас қиладиган шароитлари бордир, 
лекин ўша давлатларда ҳам аҳолининг 
барча қатламида ўзига яраша муаммолар, 
камчиликлар бўлади. Тўғри, ҳали қилина-
диган ишлар кўпдир, лекин мамлакатимиз 
мустақиллигига 32 йил бўлган бўлса-да, 
йилдан-йилга давлатимизда жамият ҳаё-
тининг барча соҳаларида сезиларли 
ўзгариш лар бўлди. Олиб борилаётган адо-
латли ижтимоий сиё сат натижасини мен 
ўз иш фаолия тимда кўрдим, ҳис қилдим. 
Халқ манфаати учун қилинаётган бундай 
ўзгариш лар, ислоҳотлар таҳсинга сазовор. 

Ватаннинг заҳматини тортиш, қувон-
чини ҳис қилиш — фидойилик, садоқат. 
Демоқчиманки, бугун ўқитувчи ўсиб ке-
лаётган ёш авлод учун ўз иш вақтини, 
бор куч-ғайратини бемалол қизиқарли 
ва самарали дарс машғулотларини таш-
кил этишга, таълим сифатини ошириш 
ва ўқувчиларининг натижаларини яхши-
лашга сарфлашига имкониятлар етарли. 
Шундай экан, биз ҳам комил фуқаро си-
фатида ўз ишимизга виждонан ёндашиб, 
бу ислоҳотларнинг фаол иштирокчиси бў-
лишимиз зарур, деб биламан.

ўрганиш бўлими етакчи 

 табиий. Қолаверса, мусиқали театрда 
ишлаш анча машаққатли. Саҳнага микро-
фон қўйилмайди. Оркестр билан жонли 
ижро бўлиши, овоз охирги қатордаги то-
мошабингача етиб бориши керак. Ҳар бир 
спектаклда камида 5-6 та ария бўлиб, ке-
ракли ўринда хор ҳам қўшилади. Рақслар-
дан фойдаланилади. Буларнинг ҳаммаси 
жиддий назорат остида бўлиши лозим. 
Бироқ отаси, онаси, акасининг шу даргоҳда 
ўтган йиллари ҳаққи-ҳурмати, (отаси Азиз 
Муллахонов, акаси Ҳабибулло Муллахо-
нов ҳам театрда ишлаган) ширин хотира-
лар кучи билан у иккинчи уйига келди, унга 
меҳри чандон ортди. Онасининг руҳи шод 
бўлиши учун ҳам астойдил ишга киришди.

Устозлар ҳақида 
янги спектакль

Ўқитувчи ва мураббийлар куни — 
қутлуғ сана арафасида Азим Муллахо-
нов эзгу бир ишга қўл урди.

— Болалигимда ҳам, ҳозир ҳам мен 
учун идеалга айланган устозларим ҳами-
ша қалбимда. Уларнинг меҳри туганмас, 
қалби ҳамиша қайноқ эди. Лутфихоним 
Саримсоқова, Раззоқ Ҳамроев, Маҳмуджон 
Ғафуров, Сойиб Хўжаев, Машраб Юну-
сов, Ҳамза Умаров, Эътибор Жалилова, 
Турсунхон Жаъфарова, Омина Фаёзова 
каби сиймолар бўлмаган театрда энди 
ўша файз бўлармикан, деган хавотирда 
келгандим. Ҳар даврнинг ўз қаҳрамонла-
ри тарбия ланиб бораверар экан. Барибир, 
тафаккури теран аждодларнинг авлодла-
римиз-да, адабиётга меҳримиз бошқача. 
Хулқ-атвор, муомала маданиятидаги ўзига 
хос қоидалар театрларда сақланиб қолган. 
Ёш бўлса-да, вазмин, муқаддас даргоҳда 
ишлаётганини ҳис қиладиган йигит-қизла-
римиз кўп, катталарни қадрлайди, ота-она-
сидек авайлайди, энг кераклиси, ўгитлари-
ни олиб қолишга ҳаракат қилади. 

Устозлар ҳақида гап кетганда, эзгу 
ниятда бошлаган ишимиз ҳақида ҳам 
айтиб ўтай. Айни пайтда ёзувчи Қўчқор 

 Норқобилнинг устозлар ҳақидаги янги пье-
сасини саҳналаштиряпмиз. Фидойи, жон-
куяр ўқитувчиларнинг машаққатли меҳна-
ти акс этган бу спектаклни, насиб қилса, 
барча мактабларга режали намойиш қилиб 
борамиз. Зеро, ўқувчиларнинг театрга мун-
тазам бориб туриши йўлга қўйилди. Шунинг 
учун театр репертуарида ўқувчиларбоп 
мавзуларга ҳам эътибор қаратяпмиз. Чунки 
бугунги ёшларни адабиёт, театр, мусиқага 
ҳар қачонгидан кўпроқ қизиқтириш керак. 

Мактаб ўқувчиларининг чолғуларни 
ўрганишига шароит яратилгани ҳам бе-
жизмас. “Энди болаларимизнинг ҳаммаси 
артист бўлиб кетадими”, деган нотўғри қа-
рашлар пайдо бўлди. Чолғу чалиш билан-
гина артист бўлиб қолмайди-ку? Мусиқани 
тушунган, санъатга яқин киши эзгуликка 
ошно бўлади. Энг муҳими, сўзнинг маъ-
нисини англайди. Бугун ёшларни интер-
нетдан узиб қўёлмаймиз, уни чеклаб ҳам 
бўлмайди. Шунинг учун мана шу мураккаб 
жараёнда уларнинг лоақал нимани эши-
тиш, нимани кўриш кераклигини ажрата 
олиши ҳам катта ютуқ бўлади. 

Ижро қилган актёрлар-у, 
ҳаяжонланган мен

Август ойида Озарбайжонда бўлиб 
ўтган Ўзбекистон маданияти кунлари 
доирасидаги тадбирларни кузата ту-
риб, янги спектакллари билан Муқимий 
 театри яна бир карра улуғланганидан 
қувондик. Азим Муллахонов раҳбарли-
гида қандай спектакллар саҳналашти-
рилгани театр мухлисларига қизиқ, 
албатта.

— Аввалига 1-2 та спектаклдаги оркестр 
ижроларини таҳлил қилдим. Арияларнинг 
оркестрга мутаносиблигини диққат билан 
кўриб чиқишга тўғри келди. Репертуар-
ни эса томошабинга қизиқ бўлган асар-
лар билан бойитишга ҳаракат қиляпмиз. 
“Машраб”, “Ҳалима”, “Қайнона”, “Отабек 
ва Кумуш” каби спектакллар премьераси 
бўлди. Спектаклларимиз соҳа мутасадди-
ларига маъқул бўлаётгани бизга куч бағиш-
лайди.

Мажид Шамхалов асари асосида саҳна-
лаштирилган “Қайнона” спектаклимизни 
озарбайжонлар юқори баҳолашди. Артист-
ларимиз саҳнада эканида жуда ҳаяжон-
лангандим, тўғриси. Чунки “Қайнона”ни 
биз, ўзбеклар маромига етказиб олинган 
фильм сифатида жуда қадрлаймиз, ҳали-
гача севиб томоша қиламиз. Шу маънода, 
ишқилиб, буларга ҳам спектаклимиз ёқсин, 
деган ўйда турдим. Хайрият, меҳнатимиз 
самара бериб, олқишлар, эътирофлар бўл-
ди. Спектакль арияларини ўз тилларида 
эшитган дўстларимиз “биз ўзбеклар билан 
бир халқмиз, санъатимиз, юрагимиз, мада-

ниятимиз ҳам бир”, дейишди. “Отабек ва 
Кумуш” спектаклини кўрганлар ҳам иккала 
халқнинг турмуш тарзи, руҳиятида мушта-
раклик борлигини таъкидлади. 

Яна бир жиҳатни айтишим керакки, 
шу пайтгача театр бошқа давлатларга 
гастроль сафарларга борганда, оркестр 
ижроларидан камчилик топишарди. Озар-
байжонда оркестрга ҳам ижобий баҳо 
берилди. Бу, албатта, мусиқали театр 
эришиши керак бўлган бирламчи ютуқ. 
Кумуш ролида Маржона Абдураҳмонова, 
Отабек сиймосида Расулхон Қодирхонов-
дек ёш актёр ва актрисалар шаклланиб 
келаётгани ўзбек театр санъатининг ютуғи. 
Ёшларимиз хорижда илк бор роль ўйнаган 

 бўлсалар-да, ҳаяжонларини томошабинга 
ҳам улаша олишди. Қайнона образини гав-
далантирган актриса Муқаддас Сотволди-
ева эса Озарбайжон халқ артисти Насиба 
Зийналова ижод қилган саҳнада роль ижро 
этганидан бахтиёр. Шундай экан, театрлар-
нинг халқаро муносабатлари ривожлани-
ши, ҳамкорликда спектакллар саҳналашти-
ришга жиддий эътибор берилиши зарур. 
Бу борада Қашқадарё вилояти мусиқали 
драма театри кўплаб ютуқларга эришаётга-
нини тан олиш керак. Ушбу театр жамоаси 
фольк лорона чиқишлар орқали франция-
ликлар олқишига сазовор бўлиб келди. Ас-
лида, мураккаб декорациялар ҳам бўлма-
ган, французлар миллийликни яхши қабул 
қилган. 

 Насиб қилса, мана шундай ўзига хос-
лик билан биз ҳам халқаро ҳамкорликни 
ривожлантирамиз. Миллий анъаналарни 
сақлаган ҳолда янги талқинда ишлашни 
кўзда тутганмиз, миллий оркестр билан 
спектакллар яратиш ниятимиз бор. Зеро, 
энди шундай йўлдан бориш керакки, ўзбек-

ча руҳни, ўзимизнинг йўлни аниқ олишимиз 
лозим. Тарихий жараёнларни ҳам қизиқар-
ли тарзда, янгича кўрсатиш керак бўляпти 
бугун. Яхши асарларни излаяпмиз, имкон 
қадар халқчил, ёшларга тушунарли драма-
ларга қизиқяпмиз. 

Тўғри, комедия ҳам бўлиши керак, 
фақат бемаъниликдан холи бўлса. Маса-
лан, “Ўжарлар” спектаклида жамиятимиз-
даги қатор иллатлар ҳажв билан очиб бе-
рилган. Мана шундай комедик асарларни 
кўпайтиришимиз керак. Ҳазил меъёрдан 
ошиб кетса, бачканаликка айланади. Эшит-
ганда ёки кўрганда одамни жунбушга кел-
тириб юборадиган куч бўлса, бу чинакам 
санъат ҳисобланади. Ҳозирги кунда одам-

нинг ғашини келтирадиган, зўраки кулгига 
урғу берилаётган ҳолатлар ҳам кўп. Бундай 
фаолиятнинг санъатга дахли йўқ, деб ўй-
лайман. Эркин ижод ҳам ижоддай бўлсин, 
сафсатабозлик, бачканалик эркинлик дега-
нимас-ку. 

Бир сўз билан айтганда, чегарадан 
ўтиб кетмаслик зарур. Айниқса, театрда. 
Умуман, санъатда бундай қилмаслигимиз 
керак, ота-боболаримиз ниҳоятда мадани-
ятли бўлган. Буни драматурглар, режиссёр-
ларимиз ҳам чуқур ҳис қилиб, асар ёзишда, 
уни саҳналаштиришда миллатнинг эртаси-
ни ўйласа, шу мақсадда жон куйдирса, нур 
устига нур бўлади.

Янги мавсумга ажойиб 
совға

Театрнинг 85-мавсуми ҳар галгидан ўз-
гача, ноанъанавий тарзда очилди. Одатда-
гидек расмий чиқишлардан сўнг “Ҳалима” 
спектаклини томоша қилиб қайтамиз, деб 

Тўғри, Азим Муллахонов хонанда сифа-
тида ҳурмат қозонган ва энди ҳам қўшиқдан 
бутунлай воз кечиш нияти йўқ. Чунки Азим 
ака билан суҳбатимиз аввалида юртимиз 
бўйлаб ташкил этилган “Маданият кар-
вони” тадбирларида шоир Минҳожиддин 
Мирзо “Онам эккан райҳонлар” шеърини 
ўқиб бергач, шу шеърга меҳри тушиб қол-
ганини айтди. Ажаб эмас, унинг она ҳақида 
яна бир дилбар қўшиғи яралса, зеро, театр 
ҳам ижод маскани. 

Саҳна ортида ухлаб 
қолганман

Азим Муллахонов гўдаклигиданоқ ижод 
муҳитини туйган, болалиги Муқимий теат-
рида ўтган. Ўзбекистон халқ артисти,  театр 
санъати дарғаларидан бири Фароғат Раҳ-
матованинг фарзанди бўлган қаҳрамони-
миз жамоадаги ҳозирги катта авлод вакил-
лари кўз ўнгида камол топган. Онаси 70 
йилдан зиёд умрини шу даргоҳга бағиш-
лаган, санъаткорга уларнинг бири ака, 
бири опа, тенгқурлари эса қадрдон дўст. 
Уларнинг айтишича, ўз даврида Фароғат 
Раҳматова яхшилик қилмаган театр ходими 
бўлмаса керак.

— Болалигимда саҳнага чиқиб кетаве-
рардим, — дейди суҳбатдошимиз кулги 
аралаш. — Биров ёмон кўз билан қарама-
ган, ҳайдамаган. Ҳатто саҳна ортида ўй-
наб юриб, ухлаб қолиб, актёрларга халал 
берган пайтларим бўлган. Шу ўйнаб юриш 
асносида ҳам қулоғимга уларнинг сўзлари, 
қўшиқлари сингиб, спектаклларга қизиқи-
шим ортиб борган экан, энди ўйласам.

Техникага меҳри бўлакча бўлган 
Азимжон 15 ёшида театрга 38 сўм ойлик 
билан ярим ставкага овоз ёзиш муҳандиси 
ёрдамчиси сифатида ишга олинган. Унга 
театр оркестри дирижёри Набижон Хали-
лов устозлик қилган. Набижон ака “Лайли 
ва Мажнун”, “Фарҳод ва Ширин”, “Гулсиёҳ” 
каби спектаклларда най чаларди. Найла-
рини ўзи ясайдиган, ҳатто заргарликни ҳам 
биладиган бу серқирра инсон билан Азим 
Муллахонов бир неча йил оркестрда ишла-
ди. Шу маънода, уни яқиндан билганлар 
театр раҳбарлигига тавсия қилишди. Зеро, 
мусиқали драма театр раҳбари оркестрни 
ҳам яхши тушуниши, арияларни таҳлил 
қила олиши мақсадга мувофиқ. 

260 кишилик жамоа билан ишлаш осон 
эмаслигини қаҳрамонимиз яхши билади 
ва шунинг учун унда иккиланиш  бўлгани 

Миллий эстрадада ўз 
услуби, ўрни ва овозига 
эга хонанда, табиатан 
қўшиқларидек вазмин 
инсон, Ўзбекистонда 
хизмат кўрсатган артист 
Азим Муллахоновнинг 
шу йил февраль ойида 
Муқимий номидаги 
Ўзбекистон давлат 
мусиқали драма 
театрига директор 
этиб тайинлангани 
кўпчиликни 
ажаблантирди. “Азим 
Муллахоновнинг театрга 
қандай алоқаси бор, 
қўшиқчи одам у ерда 
нима қилади?” деганлар 
ҳам бўлди. 

ўйлаган меҳмонлар кутилмаган бир очи-
лишга гувоҳ бўлишди. “Ёшлик соғинчи” деб 
номланган театрлаштирилган ретро кон-
церт дастури кўпчиликда илиқ таассурот 
қолдирди. Театр тарихида бунақа концерт 
дастури тайёрланмагани ҳақида гапир-
ганлар бундай янгича ёндашув 85-мав-
сумга муносиб совға бўлганини айтишди. 
Дарҳақиқат, 20 га яқин мусиқий асар қа-
торида янграган “Дўппи тикдим”, “Мафтун 
бўлдим”, “Сартарош” каби қўшиқларни 
эшитган томошабин, жайдарича айтганда, 
маза қилди. Айнан “Мафтунингман” филь-
мидан парчалар танлаб олинганига суҳбат-
дошимиз бундай изоҳ берди:

— “Мафтунингман” фильми жонажон 
театримиз тарихини ёдга солади. Чунки 
уруш пайтлари ҳамма ёқдан иқтидорли 
ижрочилар изланганда, мана шу театр-
га ҳам кўплаб муносиблар олиб келиниб, 
ишда қолиб кетган. Шунинг учун концерт 
дастуримизни ҳам “Ёшлик соғинчи” деб 
номладик. 

Узоқ кутилган хушхабар
Муқимий номидаги Ўзбекистон давлат 

мусиқали драма театри жамоаси бир неча 
йилдан буён бир хушхабарни кутиб яшай-
ди, ишлайди. Театрга бошчилик қилган 
раҳбарлар амалга оширмоқчи бўлган ягона 
истак — унга академик театр мақоми бе-
рилиши эди. Бу истак рўёби ҳақида Азим 
Муллахоновдан эшитсак:

— Давлатимиз раҳбари ўтказадиган 
йиғилишларда қатнашишнинг ўзи қанча-
лар масъулиятли ва ҳаяжонли. Энди ай-
нан сизга юзланиб, бир таклиф ёки фикр 
сўраганда ёки эътироф этгандаги ҳаяжон-
ни тасаввур қилаверинг. Июль ойи бошида 
сайловолди учрашувларнинг бирида Пре-
зидентимиз театр фидойиларидан Лутфи-
хоним Саримсоқова, Раззоқ Ҳамроев энг 
қийин пайтларда СССР халқ артисти ун-
вонига сазовор бўлганини эслади. Шунинг-
дек, Маҳмуджон Ғафуров, Турсунхон ая 
Жаъфаровалар қаторида онамни алоҳида 
ҳурмат билан тилга олганида кўзимга ёш 
келди. Давлатимиз раҳбари “Мана шундай 
санъаткорлар ўтгани учун ҳам Муқимий 
 театрига академик театр мақомини берсак, 
нима дейсизлар”, деб қолди кутилмаганда. 
Қарсаклар, олқишлар бўлди. Иккинчи бор 
кўзимга ёш келдики, бу орзу онамга ҳам ар-
мон бўлганди. 

Бу хушхабар жамоада байрамга айла-
ниб кетди. Ходимлар ҳали ҳам ўша кай-
фиятда юрибди. Насиб қилса, театримизга 
академик театр мақомини бериш ҳақидаги 
қарорни кўплаб театр мухлислари ҳам қўл-
лаб-қувватлайди. 

Шу ўринда яқинда Заркент ижод уйида 
бўлиб ўтган “Нигоҳ” ижодий семинарида 
театримиз эришган яна бир ютуқ бизни 
руҳлантирганини айтишим жоиз. Ёш дра-
матурглар, режиссёр ва рассомлар, сце-
нарийнавислар, операторлар томонидан 
тақдим этилган киносценарий ва саҳна 
асарлари орасида театр йўналиши бўйича 
саккизта асар иштирок этди. Улар орасида 
театримиз бош режиссёри Достон Ҳақбер-
диев, бош рассом Жалолиддин Раҳимов 
ҳамда драматург Учқун Ўсаров учлигида 
шифокорлар фаолиятига бағишлаб ишлан-
ган “Нурли йўл” мусиқали драмаси биринчи 
ўринга лойиқ топилди. Ушбу асарнинг дав-
лат буюртмаси асосида бизнинг театрда 
саҳналаштирилиши эса жамоамизга юксак 
ишонч, ҳурматнинг амалдаги кўриниши, 
десак хато бўлмайди. 

Муножат МЎМИНОВА, 
“Янги Ўзбекистон” мухбири

ёхуд театрда тарбияланган азим муллахонов


